
ᑐᓂᔭᐅᔪᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐆᒧᖓ 
 
ᑐᑭᓯᒋᐊᕈᑦ: X  
 
ᐱᔾᔪᑎᖓ:  ᑐᑭᓯᒋᐊᖅᑎᑦᑎᖃᑦᑕᕐᓂᐅᔪᖅ ᐃᒪᕐᒥᐅᑕᓕᕆᔨᒃᑯᓐᓂ ᖃᐅᔨᓴᓂᑉᒧᑦ ᐱᓕᕆᐊᒥ: ᐊᐅᔭᒃᑯᑦ 
ᖃᐅᔨᓴᕐᓂᐅᔪᖅ ᓄᓇᕗᒻᒥ. 2013 ᐊᒻᒪ ᐅᑭᐅᒃᑯᑦ ᖃᐅᔨᓴᕐᓂᐅᓂᐊᖅᑐᖅ 2014−ᒥ. 
 
ᑐᑭᓯᒋᐊᕈᑎᖏᑦ:  ᐅᐊᑦᑎᐊᕉᕙᓚᐅᖅᑐᖅ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᖃᐅᔨᓴᓂᕐᒧᑦ 
ᑐᑭᓯᑎᑦᑎᒋᐊᖅᐸᓚᐅᖅᑐᑦ ᓴᖅᑭᐸᓪᓕᐊᔪᓂᑦ ᐃᖃᓗᓕᕆᓂᕐᒧᑦ ᐱᓕᕆᐊᒥᑦ ᐊᒻᒪ ᐊᓯᖏᓐᓄᑦ ᖃᐅᔨᓴᓂᕐᒧᑦ ᐱᓕᕆᐊᓂᑦ 
ᒫᓐᓇᐅᔪᒥ ᐊᐅᓚᓂᖃᖅᑐᑦ ᓄᓇᕗᒻᒥ ᓲᕐᓗ,  ᖃᖓᑕᓲᒃᑯᑦ ᑑᒑᓕᓐᓂ ᖃᐅᔨᓴᕐᓂᖅ, ᐃᒪᐃᓐᓇᕐᒥ ᑲᓕᖃᑦᑕᖅᑐᓂ 
ᖃᐅᔨᓴᕐᓂᖅ. ᐱᔪᒪᔭᐅᓚᕐᖓᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᑐᑭᓯᑎᑦᑎᒋᐊᕐᓗᑎᑦ ᑲᑎᒪᔨᓂᑦ 
ᖃᐅᔨᓴᖅᑕᐅᓯᒪᔪᓂᑦ 2013−ᒥ ᖃᐅᔨᓴᕐᓇᐅᔪᒥ. ᓯᑎᐱᕆᒥᓂᑦ, ᖃᐅᔨᓴᕐᓂᐅᓯᒪᔪᓕᒫᑦ ᐊᐅᔭᖓᓂ ᐱᔭᕇᖅᓯᒪᓕᖅᑐᑦ 
ᐊᒻᒪ ᑲᑎᖅᓱᕈᓐᓇᖅᓯᓯᒪᔭᕗᑦ ᓇᓗᓇᐃᔭᖅᓯᒪᓂᖏᓐᓄ ᐅᓂᒃᑳᑦ ᐊᒥᓱᓄᑦ ᐱᓕᕆᐊᓄᑦ ᑐᓂᔭᐅᓂᐊᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  ᓇᓗᓇᐃᔭᖅᓯᒪᓂᖏᑦ ᐅᑯᓄᖓ ᐱᓕᕆᐊᓄᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑎᓯᐱᕆᒥ ᑲᑎᒪᓂᖓᓄᑦ:1) ᐃᖃᓗᐲᑦ ᖃᐅᔨᓴᖅᑕᐅᓂᖏᑦ ᐸᓐᓂᖅᑑᑉ ᐃᑭᖓᓂ; 2) 
ᐋᕐᓗᐃᑦ ᑲᓇᑕᒥ ᐅᑭᐅᑕᖅᑐᒥ: ᐋᒡᒌᓯ 2013 ᖃᐅᔨᓴᕐᓂᐅᔪᖅ ᒥᑦᑎᒪᑕᓕᒻᒥ, ᓄᓇᕗᑦ; 3) ᐊᕐᕕᓂᑦ 
ᓇᓗᓇᐃᒃᑯᓯᖅᓯᖃᑦᑕᕐᓂᖅ ᐊᒻᒪ ᐊᐅᖏᑎᒍᑦ ᖃᐅᔨᓴᖅᑕᐅᓂᖏᑦ ᐱᓕᕆᐊᖅ ᓯᑰᓯᓚᕐᒥ ᐊᒻᒪ ᐸᓐᓂᖅᑑᑉ ᐃᑭᖓᓂ 
2013; ᐊᒻᒪ 4) ᖁᑦᑎᑦᑐᒥ ᕿᓚᓗᒐᕐᓂᑦ ᖃᐅᔨᓴᕐᓂᖅ 
 
ᑲᑎᒪᓚᐅᖅᑎᓪᓗᒋ ᑎᓯᐱᕆᒥ, ᑐᑭᓯᒋᐊᕈᑎᔅᓴᑲᓐᓃᑦ ᐱᔭᕇᖅᑕᐅᓯᒪᔪᑦ ᐊᒻᒪ ᐅᕙᓂ ᐱᖃᓯᐅᑎᓯᒪᔭᕗᑦ ᑐᑭᓯᒋᐊᕈᑎᓂᑦ:  
 

1) BIOTA ᓯᑯᖓᓂ ᐱᓕᕆᐊᖅ ᖁᑦᑎᑦᑐᒥ 
2) ᐃᖃᓗᑦᑑᑦᑎᐊᒥ ᐃᖃᓗᐱᓐᓂ ᖃᐅᔨᓴᕐᓂᖅ: ᐃᖃᓗᓕᖕᕆᓂᕐᒥᑦ ᖃᐅᔨᓴᕐᓃᑦ, ᓴᐳᑎᒦᑦᑐᑦ 

ᓇᓗᓇᐃᔭᖅᑕᐅᓂᖏᑦ ᐊᒻᒪ ᓇᓗᓇᐃᒃᑯᓯᖅᓯᓂᖅ   
3) ᖁᑦᑎᑦᑐᒥᓐ ᕿᓚᓗᒐᐃᑦ  

ᐃᓚᒋᐊᕐᓗᒍ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖓ ᑐᑭᓯᑎᑦᑎᒋᐊᕈᒪᔪᑦ NWMB−ᑯᓐᓂ ᖃᐅᔨᓴᕐᓂᐅᓂᐊᖅᑐᓂ ᐅᑭᐅᒥᑦ 
2014: 
 

i) ᐃᖃᓗᐲᑦ ᖃᐅᔨᓴᖅᑕᐅᓂᖏᑦ ᐸᓐᓂᖅᑑᑉ ᐃᑭᖓᓂ −ᐅᑭᐅᒃᑯᑦ 2014 

ᓯᑯᖓᓂ BIOTA (ᐊᑦᑐᖅᑕᐅᓂᖏᓐᓄ ᐊᓯᔾᔨᖃᑦᑕᖅᑐᑦ ᐅᑭᐅᑕᖅᑐᒥᑦ)  
Dr. ᑯᕆᔅᑏᓐ ᒥᓯᐅᓪᐃᒪᕐᒥᐅᑕᓕᕆᔨᒃᑯᑦ, ᕕᓂᐸᐃᒃ 
 

ᓯᑯᖓ ᐊᑦᑐᖅᑕᐅᓂᖓᓄᑦ ᐊᓯᔾᔨᖃᑦᑕᖅᑐᑦ ᐅᑭᐅᑕᒻᓱᑐᒥ (BIOTA) ᐱᓕᕆᐊᖅ ᑲᔪᓯᓚᐅᖅᑐᖅ 2013−ᒥ 
ᖃᐅᔨᓴᖅᑐᑎᑦ ᖃᓄᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪ ᓯᑯᑦ ᖃᓄᐃᓐᓂᖏᑦ ᐊᑦᑐᐃᓂᖃᓂᐊᕐᒪᖔᑕ 
ᓇᒧᓐᖓᖃᑦᑕᕐᓂᖏᑦ ᐊᒻᒪ ᐱᕈᖅᐸᓪᓕᐊᓂᖏᑦ ᒪᕐᕋᐅᔭᐃᑦ ᑲᓇᑕᒥ ᐅᑭᐅᑕᖅᑐᒥ ᕿᑭᖅᑕᒐᓚᖏᓐᓂ. 
ᖃᐅᔨᓴᕈᑎᒥᓂᐅᔪᑦ ᐃᑲᔪᕐᓂᖃᓂᐊᖅᑐᑦ ᑐᑭᓯᑎᑦᑎᓗᑎᑦ ᐊᓯᔾᔨᖅᑐᓂ ᓯᑯᖏᓐᓂ ᓄᓇᓕᓐᓂ ᐊᒻᒪ ᖃᓄᖅ 
ᐊᑦᑐᐃᓂᖃᓂᐊᕐᒪᖔᑕ ᐆᒪᔪᓂᑦ ᐊᒻᒪ ᓂᕆᖃᑦᑕᐅᑎᓂᕆᕙᑦᑕᖏᓐᓂ.  
2013−ᒥ ᖃᐅᔨᓴᕐᓂᐅᔪᖅ ᑲᔪᓯᓂᖃᑦᑎᐊᓚᐅᖅᑐᖅ ᖃᐅᔨᓴᕐᓂᖃᖅᑐᑎᑦ 22−ᓂ ᖃᐅᔨᓴᕐᕕᓂᑦ. BIOTA 
ᑲᖁᔨᓴᖅᑕᐅᖑᓯᒪᔪᖅ ᓯᑯᓂᑦ ᐊᕙᑎᖏᓐᓂ ᕿᑭᖅᑕᒐᓚᓐᓂ ᑲᑎᑦᑐᒋᑦ 105 ᑲᖁᔨᓴᕐᑦ ᖃᐅᔨᓴᓚᐅᖅᑐᑦ 
ᐱᓂᓕᕆᐊᖅ ᐱᒋᐊᓚᐅᖅᑎᓪᓗᒍ 2010−ᒥ. ᐃᖅᑲᓇᐃᖑᕋᖅᓯᒪᔪᑦ ᑕᑯᔅᓴᐅᑎᑦᑎᔪᑦ ᒪᔪᖃᕈᓐᓇᑎᑦᑎᔪᑦ 



ᒪᕐᕋᐅᔭᐃᑦ ᐊᕕᑦᑐᖅᓯᒪᓂᖏᑎᒍᑦ ᐊᔾᔨᖏᓐᓂᖃᖅᑐᑦ ᐊᒻᒪ ᐊᑦᑐᐃᓂᖃᕈᓐᓇᖅᑐᖅ ᒥᑭᑎᓂᑦ ᒪᔪᓂᑦ ᐃᒪᕐᒥ. 
2014−ᒥ ᖃᐅᔨᓴᕈᒪᔪᒍᑦ ᐊᑦᑐᐃᓂᖃᕐᓂᖏᑦ ᐱᖃᓗᔭᐃᑦ ᖃᓂᒋᔭᖓᓂ ᖃᐅᓱᐃᑦᑐᒥ ᓯᑯᖏᓐᓂ 
ᖃᓂᒋᔭᖏᓐᓂ ᓄᓇᑦ. 

 
ᐊᔾᔨᓐᖑᐊᖅ 1) ᐊᔨᓐᖑᐊᖅ ᑕᑯᔅᓴᐅᑎᑦᑎᔪᖅ ᓯᑯᖓᓂ ᒪᕐᕋᐅᔭᖃᕐᓂᖓᓂ ᓯᕗᓪᓕᖅᒍᖓᓂ ᓯᑯᓂᑦ ᑲᓇᑕᒥ ᐅᑭᐅᑕᖅᑐᒥ. 
ᐊᒥᓂᖅᓴᐅᔪᑦ ᒪᕐᕋᐅᔭᐃᑦ ᓯᑯᒥᑦ ᐊᑖᓃᓲᑦ, ᐱᕈᕐᕕᒋᔪᓐᓇᑎᐊᖅᑕᖏᓐᓂ.  

 
ᐃᖃᓗᑦᑑᑦᑎᐊᒥ ᐃᖃᓗᐱᓐᓂ ᖃᐅᔨᓴᕐᓂᖅ: ᐃᖃᓗᓕᕆᓂᕐᒥᑦ ᖃᐅᔨᓴᕐᓂᖅ, ᓴᐳᑎᓄᑦ ᐊᒻᒪ ᓇᓗᓇᐃᒃᑯᓯᖅᓯᓂᖅ ᓕᐊᔅ 
ᕼᐃᐅᕆᔅ, ᐃᒪᕐᒥᐅᑕᓕᕆᔨᒃᑯᑦ ᕕᓂᐸᐃᒃ 
 
ᓇᓗᓇᐃᔭᖅᓯᒪᓂᖏᑦ 
ᐱᔾᔪᑎᖓ ᑖᔅᓱᒧᖓ ᖃᐅᔨᓴᓂᕐᒧᑦ ᓄᐊᑦᑎᓗᑎᑦ ᐃᖃᓗᓕᕆᓂᕐᒥᑦ ᐊᐅᖏᑎᒍᑦ ᑐᑭᓯᒋᐊᕈᑎᓂ/ᖃᐅᔨᓴᕋᔅᓴᓂᑦ 
ᐃᖃᓗᑦᑕᐅᔪᓂᑦ ᐃᖃᓗᑦᑑᑦᑎᐊᒥ ᐊᒻᒪ ᓴᐳᑎᓕᐅᕐᓗᑎ ᕼᐊᓗᕕᒃ ᑰᐊᖓᓂ ᓇᓗᓇᐃᖅᑕᐅᓗᑎᑦ ᐊᒥᓲᓂᖏᑦ ᒪᔪᖅᐸᑦᑐᑦ 
ᓇᓗᓇᐃᒃᑯᓯᖅᑕᐅᓗᑎᑦ ᓯᑎᓯᒪᔪᓂ 2000 ᐃᖃᓗᓐᓂᑦ.  ᐃᖃᓗᒐᓱᕝᕕᐅᖃᑦᑕᕋᓗᐊᖅᑎᓪᓗᒍ ᑮᓇᐅᔭᓕᐅᕋᓱᓐᓂᒃᑯᑦ 
ᐃᖃᓗᑦᑑᑦᑎᐊᒥ, ᐊᑕᖏᖅᑐᑎᑦ ᒫᓐᓇᐅᔪᒥ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᑦ ᑕᕝᕙᓂ ᐃᖃᓗᓕᕆᓂᕐᒥ ᐃᒻᒥᑰᖅᑐᒥ 
ᐃᖃᓗᓕᕆᓂᐅᔪᒥ, ᐃᖃᓗᓕᕆᕕᒻᒥ ᖃᐅᔨᓴᕋᔅᓴᓂ ᐱᓕᕆᐊᖅ. ᑕᐃᒪᐃᓐᓂᖓᓄ, ᐊᒥᓲᓂᖅᓴᐅᔪᑦ ᑐᑭᓯᒋᐊᕈᑏᑦ 
ᑖᒃᑯᓂᖓ ᐃᖃᓗᐱᓐᓂ ᖃᐅᔨᓴᖅᑕᐅᔪᓂᑦ, ᐊᒻᒪ ᒫᓐᓇᐅᔪᒥ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᕙᑦᑐᑦ, 
ᐊᐅᖏᑎᒍᑐᐊᖑᓯᒪᔪᖅ/ᐃᖃᓗᑦᑕᐅᔪᓂ ᑐᑭᓯᒋᐊᕈᑏᑦ ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᑦᑕᐅᔪᓂᑦ ᐊᖏᓂᖅᓴᐅᔪᑦ ᐊᒻᒪ 
ᐃᖃᓗᑐᖃᐅᓂᖅᓴᐅᓪᓗᑎᑦ. ᑕᐃᒪᐃᓐᓂᖓᓄ, ᑐᑭᓯᒋᐊᕈᑏᑦ ᑕᒻᒪᖅᓯᒪᖏᑦᑐᓂ ᑭᒡᒐᖅᑐᐃᔪᑦ ᐊᖏᓂᖏᓐᓂ ᐊᒻᒪ 
ᐊᕐᕌᒍᖏᓐᓂ ᐱᑕᖃᑦᑎᐊᖏᒻᒪᑕ ᑖᒃᑯᓂᖓ ᐃᖃᓗᓕᕆᓂᐅᔪᓂᑦ ᐅᕝᕙᓘᓐᓃᑦ ᑖᒃᑯᐊ ᑐᑭᓯᒋᐊᕈᑏᑦ ᐱᑐᖃᐅᓗᐊᓕᖅᑐᑦ.  
 
ᐊᕐᕌᒎᓯᒪᓕᖅᑐᓂᑦ, ᑭᓯᐊᓂᓕ, ᐊᔾᔨᒌᖏᓐᓇᐸᓗᓐᓂ ᐃᖃᓗᓕᕆᓂᕐᒥᑦ ᖃᐅᔨᓴᕐᓂᐅᔪᑦ ᐱᒻᒪᕆᐅᓯᒪᔪᑦ ᓄᐊᑦᑎᓂᖏᒧᑦ 
ᐊᐅᖏᑎᒍᑦ ᑐᑭᓯᒋᐊᕈᑎᓂᑦ ᐃᖃᓗᐱᓐᓂ ᐃᑲᔪᐃᔪᓂ ᓄᐊᑕᐅᓯᒪᔪᓂᑦ ᐃᓚᒋᓪᓗᓂᐅᒃ ᐃᖃᓗᓕᕆᕕᒻᒥ ᖃᐅᔨᓴᓂᕐᒥᑦ 
ᐱᓕᕆᐊᖅ. ᑲᑎᓐᖓᓪᓗᒋᑦ, ᑖᒃᑯᐊ ᑐᑭᓯᒋᐊᕈᑏᑦ ᐱᒻᒪᕆᐅᓂᐊᖅᑐᑦ ᒥᔅᓴᐅᓴᑦᑎᑦᑎᓗᑎᑦ ᐊᒥᓲᓂᖏᓐᓂ ᐊᒻᒪ 
ᐋᖅᑭᒍᒋᑎᐅᓗᑎ ᓄᖑᓴᐃᖏᓂᕐᒥᑦ ᐃᖃᓗᓕᕆᓂᕐᒥᑦ. ᐃᓚᒋᐊᕐᓗᒍ, ᐃᖃᓗᓕᕆᓂᕐᒧᑦ ᑐᑭᓯᒋᐊᕈᑏᑦ 
ᐊᑐᐃᓐᓇᕈᖅᐸᓪᓕᐊᑲᓐᓂᓕᕐᒥᔪᑦ, ᑕᒻᒪᖅᓯᒪᖏᑦᑐᓂ ᓄᐊᑦᑎᓂᐅᔪᖅ ᐊᒥᓲᓂᖏᓐᓂ ᐃᖃᓗᐱᓐᓂ ᑮᓇᐅᔭᓕᐅᕋᓱᓐᓂᒃᑯᑦ 
ᐃᒪᖏᓐᓂ ᖃᓂᒋᔭᐸᓗᖏᓐᓂ 30 ᐊᕐᕌᒍᐃᑦ ᐅᓪᓗᒥᒨᖓᖏᑦᑐᑦ. ᐊᒥᓲᓂᖏᓐᓄ ᒥᔅᓴᐅᓴᑦᑕᐅᔪᑦ ᐅᕝᕙᓘᓐᓃᑦ ᓴᐳᑎᒃᑯᑦ 



ᖃᐅᔨᓴᖅᑕᐅᔪᑦ ᐱᒻᒪᕆᐅᔪᑦ ᐋᖅᑭᒍᑎᐅᓗᑎ ᓄᖑᓴᐃᖏᓂᕐᒥ ᐃᖃᓗᑦᑕᐅᕙᑦᑐᓂ ᖁᕝᕙᓯᓐᓂᖏᓐᓂ ᐊᒻᒪ 
ᓇᓗᓇᐃᖅᑕᐅᓂᖏᓐᓄ ᒫᓐᓇᐅᔪᒥ ᐃᖃᓗᓐᓂ ᖃᐅᔨᓴᓂᕐᒧᑦ ᐃᖃᓗᐱᓐᓄ ᐊᕕᑦᑐᖅᓯᒪᔪᒥ. ᑕᕝᕙᓂ ᖃᐅᔨᓴᕐᓂᐅᔪᒪᔪᒥ, 
ᐃᓚᖏᓐᓂ ᐱᓕᕆᐊᖃᓂᐊᖅᑐᒍᑦ ᑖᒃᑯᓂᖓ ᐊᑯᓐᓂᖏᓐᓂ ᖃᐅᔨᒪᔭᐅᔪᓂ, ᐃᓕᓴᕆᔭᐅᓯᒪᔪᐃᓐᓇᐃᑦ ᑕᓪᓕᒪᓄᑦ 
ᐊᕐᕌᒍᓄ ᐸᕐᓇᐅᖅᓯ ᐃᖃᓗᓕᕆᓂᕐᒥᑦ. 
ᑐᕌᒐᕆᔭᐅᓂᐊᖅᑐᑦ ᒫᓐᓇᐅᔪᒥ ᐃᖃᓗᐱᓐᓂ ᖃᐅᔨᓴᓂᕐᒧᑦ ᐱᓕᕆᐊᒥ ᐃᖃᓗᑦᑑᑦᑎᐊᒥ ᐅᑯᐊᖑᔪᑦ (1) ᓄᐊᑦᑎᓗᑎ 
ᐃᖃᓗᓕᕆᓂᕐᒧᑦ ᐊᐅᖏᑎᒍᑦ ᑐᑭᓯᒋᐊᕈᑎᖏᓐᓂ/ᖃᐅᔨᓴᕋᔅᓴᐃᑦ ᐃᖃᓗᐱᓐᓂ ᐃᖃᓗᑦᑕᐅᔪᓂ ᐃᖃᓗᑦᑑᑦᑎᐊᒥ, 
ᐱᓗᐊᖅᑐᒥ ᕼᐊᓗᕕᒃ (30 ᒪᐃᔪᔅ) ᐊᒻᒪ ᔭᐃᑯ ᑰᖏᓐᓂ (2) ᓄᐊᑦᑎᓗᑎᑦ ᐃᖃᓗᑦᑕᐅᔪᓂᑦ ᐊᒻᒪ ᑐᑭᓯᒋᐊᕈᑎᓂᑦ 
ᐱᒻᒪᕆᐅᓂᐊᖅᑐᓂ ᑐᑭᓯᑎᑦᑎᓂᕐᒥᑦ ᖃᓄᖅ ᒫᓐᓇᐅᔪᒥ ᐃᖃᓗᑦᑕᐅᕙᑦᑐᑦ ᐊᑦᑐᐃᓂᖃᕐᒪᖔᑕ ᒫᓐᓇᐅᔪᒥ 
ᐊᒥᓲᓂᖏᓐᓂᑦ ᑖᒃᑯᐊ ᑐᑭᓯᒋᐊᕈᑎᐅᔪᑦ ᐊᑐᖅᑕᐅᔪᓐᓇᖅᑐᑦ ᐊᒥᓲᓂᖏᓐᓄᑦ ᑖᒃᑯᓄᖓ ᐃᖃᓗᓕᕆᓂᕐᒧᑦ (3) 
ᓄᐊᑦᑎᓗᑎ ᐃᖃᓗᒥᓂᕐᓂᑦ ᖃᐅᔨᓴᕋᔅᓴᓂᑦ ᓯᕗᓂᔅᓴᒥ ᐊᑐᖅᑕᐅᔪᓐᓇᖅᑐᓂᑦ ᓯᕗᓂᔅᓴᒥ ᖃᐅᔨᓴᓂᕐᒥᑦ ᐊᒥᓲᓂᖏᓐᓂ 
ᐋᖅᑭᔅᓯᒪᓂᖏᓐᓂ ᐃᖃᓗᑦᑑᑦᑎᐊᒥ ᐃᖃᓗᐱᓐᓂ (4) ᐊᐅᓚᑦᑎᓗᑎ ᓴᕈᑎᒥᑦ ᕼᐊᓗᕕᒃ ᑰᐊᖓᓂ ᓇᓗᓇᐃᖅᑕᐅᓗᑎᑦ 
ᒪᔪᖅᐸᓪᓕᐊᔪᑦ ᐃᖃᓗᐲᑦ ᑕᕝᕙᓂ (5) ᓇᓗᓇᐃᒃᑯᓯᖅᓯᑲᓐᓂᕐᓗᑎᑦ 2000-ᑲᓂᕐᓂᑦ ᐃᖃᓗᓐᓂᑦ ᓯᕗᓂᔅᓴᒥ 
ᐃᖅᑲᓇᐃᔮᖑᓂᐊᖅᑐᓄᑦ ᒥᔅᓴᐅᓴᓐᓂᕐᒥᑦ ᐊᒻᒪ ᐅᓪᓗᒥᒨᖓᓕᖅᑎᓪᓗᒋᑦ ᑐᑭᓯᒋᐊᕈᑏᑦ ᓇᒧᓐᖓᖃᑦᑕᕐᓂᖏᓐᓄᑦ ᑖᒃᑯᐊ 
ᐃᖃᓗᐃᑦ ᐊᕕᑦᑐᖅᓯᒪᔪᒥᑦ ᐊᒻᒪ (6) ᒥᔅᓴᐅᓴᑦᑎᑦᑎᓗᑎ ᐊᒥᓲᓂᖏᓐᓂ ᓇᓗᓇᐃᒃᑯᑕᖃᖅᑐᓂᑦ ᐃᖃᓗᑦᑕᐅᔪᓂ 
ᑲᑎᑦᑎᓪᓗᒋᑦ ᑐᑭᓯᒋᐊᕈᑏᑦ ᐃᖃᓗᑦᑕᐅᑲᓐᓂᖅᑐᓂᑦ ᓇᓗᓇᐃᒃᑯᓯᖅᑕᐅᓚᐅᖅᑐᓂᑦ 2013-ᒥ. 
 
2013 ᓇᓗᓇᐃᔭᖅᓯᒪᓂᖏᑦ ᖃᐅᔨᓴᓂᕐᒧᑦ 
Hᐊᓗᕕᒃ ᑰᖓ (30 ᒪᐃᔪ) ᖃᐅᔨᓴᖅᑕᐅᓚᐅᖅᑐᖅ ᐋᒡᒌᓯ 22-26, 2013. ᑲᑎᑦᑐᒋᑦ, 175 ᐃᖃᓗᑦᑕᐅᓚᐅᖅᑐᑦ, 93-
ᖑᔪᑦ ᐊᖑᑎᐅᓚᐅᖅᑐᑦ ᐊᒻᒪ 62 ᐊᕐᓇᐅᓪᓗᑎᑦ. ᐃᖃᓗᐲᑦ ᑕᕝᕙᓂ ᑕᑭᓂᖃᒐᔪᓚᐅᖅᑐᑦ 274 mm ᑎᑭᑦᑐᒍ 905 mm 
ᐊᖑᑎᓄᑦ ᐊᒻᒪ 414 mm ᑎᑭᑦᑐᒍ 814 mm ᐊᕐᓇᓄᑦ. ᐅᖁᒪᐃᓐᓂᕆᒐᔪᓚᐅᖅᑕᖏᑦ 187 g ᑎᑭᑦᑐᒍ 7450 g 
ᐊᖑᑎᓄᑦ ᐊᒻᒪ ᐱᒋᐊᖅᑐᒍ 850 g ᑎᑭᑦᑐᒍ 6150 g ᐊᕐᓇᓄᑦ. ᐊᒥᓲᓂᖅᓴᐅᔪᑦ ᐃᖃᓗᑦᑕᐅᔪᑦ 2013 
ᐃᖏᕋᓂᖃᓚᐅᖏᑦᑐᑦ. ᐃᓚᒋᐊᕐᓗᒍ, 6 ᓯᔅᑯ (Coregonus sardinella) ᐃᖃᓗᑦᑕᐅᓚᐅᕐᒥᔪᑦ. 
 
ᖃᐅᔨᓴᕐᓃᑦ ᖃᐅᔨᓴᐃᓃᓪᓗ ᐃᖃᓗᓕᕆᓂᕐᒥᑦ ᑐᑭᓯᒋᐊᕈᑎᓂ ᓄᐊᑕᐅᔪᓂ ᕼᐊᓗᕕᒃ ᑰᖓᓂ ᑲᔪᓯᓂᐊᖅᑐᖅ. ᑖᒃᑯᐊ 
ᑐᑭᓯᒋᐊᕈᑏᑦᐃᓚᓕᐅᔾᔭᐅᓂᐊᖅᑐᑦ ᓄᐊᑕᐅᓯᒪᔪᓂᑦ ᑖᒃᑯᓄᖓ ᐊᒻᒪ ᐊᑕᖏᖅᑐᓂ ᖃᐅᔨᓴᐃᓂᐅᔪᖅ ᑕᓪᓕᒪᓄᑦ 
ᐊᕐᕌᒍᓄᑦ ᓄᐊᑕᐅᓯᒪᔪᓂᑦ. ᖃᐅᔨᓴᕋᔅᓴᐃᑦ ᑯᒪᖏᓐᓄᑦ ᐊᒻᒪ ᐊᐅᖏᑎᒍ ᖃᐅᔨᓴᐃᓂᐅᔪᖅ ᐋᖅᑭᓱᖅᑕᐅᕙᓪᓕᐊᔪᑦ ᐊᒻᒪ 
ᑳᓐᑐᕌᑦ ᐊᕐᕌᒍᖏᓐᓂ ᓇᓗᓇᐃᖅᓯᕙᓪᓕᐊᔪᑦ. ᖁᓛᓃᑦᑐᓕᒫᑦ ᑐᑭᓯᒋᐊᕈᑏᑦ ᐊᑐᖅᑕᐅᓂᐊᖅᑐᑦ ᖃᐅᔨᓴᐃᓗᑎᑦ 
ᐊᓯᔾᔨᖃᑦᑕᕐᓂᖏᓐᓄ ᐊᒥᓲᓂᖏᓐᓄ (ᓲᕐᓗ, ᐊᔾᔨᒋᓐᖑᐊᑎᓪᓗᒋᑦ ᐊᕐᕌᒎᓯᒪᔪᓄᑦ ᐃᖃᓗᓕᕆᓂᕐᒧᑦ ᖃᐅᔨᓴᓂᕐᒥᑦ) 
ᐊᒻᒪᓗᑦᑕᐅᖅ ᐊᔾᔨᒋᓐᖑᐊᑎᓪᓗᒋᑦ ᑖᒃᑯᐊ ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᐃᓚᒋᓪᓗᓂᐅᒃ ᐃᖃᓗᓕᕆᕕᒻᒥ ᖃᐅᔨᓴᕋᔅᓴᓂᑦ 
ᐱᓕᕆᐊᒥ.  ᐊᕐᕌᒎᒋᓚᐅᖅᑎᓪᓗᒋᑦ ᑕᓪᓕᒪᑦ ᑐᑭᓯᒋᐊᕈᑏᑦ ᓄᐊᑕᐅᔪᑦ, ᐊᕕᑦᑐᖅᓯᒪᔪᒧᑦ ᐅᖃᐅᔾᔨᒋᐊᕐᓂᖅ 
ᐱᕙᓪᓕᐊᓂᖓ (RAP) ᐊᑐᓕᖁᔭᓕᐅᕈᓐᓇᖅᑐᑦ ᐱᔾᔪᑎᒋᓪᓗᒋ ᓄᖑᓴᐃᖏᓂᕐᒥᑦ ᒫᓐᓇᐅᔪᒥ ᑮᓇᐅᔭᓕᐅᕋᓱᓐᓂᒃᑯᑦ 
ᑰᑕᒋᔭᐅᔪᓂᑦ ᑖᒃᑯᓂᖓ ᐃᒪᐅᔪᓂᑦ. 
 
ᐃᓚᒋᐊᕐᓗᒍᓕ, ᓴᐳᑎᓕᐅᓚᐅᖅᑐᑦ ᐋᒡᒌᓯ 8th, 2013 ᐊᒻᒪ ᐊᐅᓚᓂᖃᖅᑐᓂ ᑎᑭᓐᓇᓱᓐᓂᖓᓂ ᓯᑎᐱᕆ 8th, 2013. 
ᑕᒪᑐᒪᓂᐅᔪᒥ 3000-ᐸᓗᐃᑦ ᐃᖃᓗᐲᑦ ᓈᓴᖅᑕᐅᓚᐅᖅᑐᑦ (ᐃᓗᐊᓅᖅᑕᐅᕙᓪᓕᐊᔪᑦ ᓱᓕ ᑐᑭᓯᒋᐊᕈᑏᑦ), ᐃᓚᖏᑦ 
ᐃᖃᓗᑦᑕᐅᓚᐅᖅᑐᑦ ᑮᓇᐅᔭᓕᐅᕋᓱᓐᓂᒃᑯᑦ. ᖃᐅᔨᓴᖅᑕᐅᓂᖏᓐᓄᑦ ᐊᒥᓲᓂᖅᓴᐅᔪᓄᑦ ᑕᑭᓂᕆᒐᔪᑦᑕᖏᑦ 
ᑎᑎᕋᖅᑕᐅᓚᐅᖅᑐᑦ. ᐃᓚᒋᐊᕐᓗᒍ, ᐊᒥᓲᖏᑦᑐᓄ ᐃᖃᓗᓐᓄᑦ, ᑎᑎᕋᕈᓐᓇᓚᐅᖅᑕᕗᑦ ᐅᖁᒪᐃᓐᓂᖏᑦ ᐊᒻᒪ ᓂᐊᖁᑕᖓ 
ᓴᐅᓂᖓᓂ ᐱᔭᐅᓚᐅᖅᑐᑦ ᐊᕐᕌᒍᖏᑦ ᓇᓗᓇᐃᖅᑕᐅᓪᓗᑎᑦ. ᐃᓚᒋᐊᕐᓗᒍ, 1000 ᐃᖃᓗᐲᑦ ᓇᓗᓇᐃᒃᑯᓯᖅᑕᐅᓚᐅᖅᑐᑦ 
ᐃᖃᓗᑦᑕᐅᑲᓐᓂᓛᖅᑐᓂ ᐊᕐᕌᒎᓛᖅᑐᒥ ᐊᑐᖅᑕᐅᔪᓐᓇᖅᑐᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑎᑦᑎᓂᕐᒧᑦ ᐊᑐᕐᓗᑎᑦ 
ᐃᖃᓗᑦᑕᐅᑲᓐᓂᖅᑐᓂ. ᐃᓚᒋᐊᕐᓗᒍ, ᐃᖃᓗᑦᑕᐅᑲᓐᓂᖅᑐᑦ ᐱᒻᒪᕆᐅᓂᐊᖅᑐᑦ ᐅᓪᓗᒥᒨᖓᓕᖅᑎᓪᓗᒋᑦ ᑐᑭᓯᒋᐊᕈᑏᑦ.  
 
ᐱᒻᒪᕆᐅᓂᖓ ᑖᔅᓱᒧᖓ ᐃᖅᑲᓇᐃᔮᒧᑦ 
ᑕᐃᒪᐃᑦᑎᓪᓗᒍ, ᑖᒃᑯᐊ ᖃᐅᔨᓴᕈᑎᒥᓂᐅᔪᑦ ᐊᑐᖅᑕᐅᓂᐊᖅᑐᑦ ᐅᖃᐅᔾᔨᒋᐊᕈᓐᓇᕐᓗᑎᑦ ᐃᖃᒪᕐᒥᐅᑕᓕᕆᔨᒃᑯᑦ 
ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒥᑦ ᐊᒻᒪ ᓄᓇᕗᒻᒥ ᐆᒪᔪᓕᕆᔨᔪᐊᒃᑯᑦ ᑲᑎᒪᔨᖏᓐᓄᑦ ᓄᖑᓴᐃᖏᑦᑐᓂ 
ᐃᖃᓗᑦᑕᐅᔪᓐᓇᖅᑐᓂ ᐃᖃᓗᑦᑑᑦᑎᐊᒥ ᐃᖃᓗᐱᖏᓐᓄᑦ. ᑖᒃᑯᐊ ᑐᑭᓯᒋᐊᕈᑏᑦ ᐱᑕᖃᕆᐊᖃᓂᐊᖅᑐᑦ ᖃᐅᔨᓴᐃᓂᕐᒥᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᐊᒻᒪ ᐃᓚᓕᐅᑎᓯᒪᔪᓂ ᐃᖃᓗᓕᕆᓂᕐᒧᑦ ᐸᕐᓇᐅᑎᓄᑦ. ᐃᓚᒋᒐᔪᑦᑕᖏᑦ 



ᐃᖃᓗᐱᓐᓂ ᐃᖃᓗᓕᕆᓂᕐᒧᑦ ᑲᓇᑕᒥ ᐅᑭᐅᑕᖅᑐᒥ, ᐃᖃᓗᑦᑑᑦᑎᐊᒥ ᐃᖃᓗᓕᕆᓂᖅ ᐃᓕᓴᕆᔭᐅᓯᒪᔪᖅ 
ᑐᑭᓯᒋᐊᕈᑎᔅᓴᖃᑦᑎᐊᕐᓇᓂ ᐃᖃᓗᓕᕆᓂᐅᔪᖅ ᐊᒻᒪ ᖃᐅᔨᔭᐅᔪᑦ ᑕᕝᕙᓂ ᐃᖅᑲᓇᐃᔮᖑᔪᒥ ᐃᓚᓯᑦᑕᐅᑎᒋᓂᐊᖅᑐᑦ 
ᖃᐅᔨᒪᓂᐅᔪᓂᑦ, ᐱᒻᒪᕆᐅᓂᖏᑦ ᖁᕝᕙᓯᓐᓂᐃᖏ, ᐊᒥᓲᓂᖏᑦ ᐊᒻᒪ ᐃᖃᓗᑦᑕᐅᕙᑦᑐᑦ ᐃᖃᓗᑦᑑᑦᑎᐊᒥ. 
ᑕᐃᒪᐃᓐᓂᖓᓄᓪᓕ, ᑖᒃᑯᐊ ᐃᖃᓗᓕᕆᓂᕐᒧᑦ ᑐᑭᓯᒋᐊᕈᑏᑦ ᐊᒻᒪ ᐃᖃᓗᑦᑕᐅᕙᑦᑐᑦ ᐊᑐᖅᑕᐅᔪᓐᓇᓕᕋᔭᖅᑐᑦ 
ᓯᕗᓂᔅᓴᒥ ᖃᐅᔨᓴᐃᓂᕐᒥᑦ ᐃᖃᓗᑦᑑᑦᑎᐊᒥ ᐃᖃᓗᐱᖏᓐᓂ ᐊᓯᔾᔨᖃᑦᑕᕐᓂᖏᓐᓄᑦ ᐊᒥᓲᓂᖏᓐᓂ ᐊᒻᒪ ᖃᐅᔨᓴᐃᓂᕐᒥᑦ 
ᑐᕌᖓᔪᑦ ᐋᖅᑭᒍᑎᒥ ᑭᓪᓕᒋᔪᓐᓇᖅᑕᖏᓐᓂ (LRPs). ᐊᒥᓲᓂᖏᓐᓄᑦ ᑐᑭᓯᒋᐊᕈᑏᑦ ᐱᔭᐅᔪᑦ ᓴᐳᑎᒃᑯᑦ ᖃᐅᔨᓴᐃᓂᕐᒥᑦ 
ᐊᒻᒪ ᓇᓗᓇᐃᒃᑯᓯᖅᓯᓂᕐᒥ ᐃᖃᓗᑦᑕᐅᑲᓐᓂᖅᑐᓂ ᕼᐊᓗᕕᒃ ᑰᖓᐊᓂ ᐱᒻᒪᕆᐅᓂᐊᖅᑐᖅ ᓇᓗᓇᐃᖅᑕᐅᓂᖏᓐᓄᑦ 
ᒫᓐᓇᐅᔪᒥ ᐊᒥᓲᓂᖏᓐᓄᑦ ᖃᐅᔨᓴᐃᓂᕐᒥᑦ ᐊᑐᖅᑕᐅᔪᑦ ᐃᖃᓗᓕᕆᓂᕐᒧᑦ. ᐅᖃᐅᔾᔭᐃᓐᓇᐃᑦ, ᑖᒃᑯᐊ ᑐᑭᓯᒋᐊᕈᑏᑦ 
ᐱᒻᒪᕆᐅᓂᐊᖅᑐᑦ ᖃᐅᔨᒃᑲᐃᓂᕐᒥᑦ ᐃᖃᓗᓕᕆᓂᕐᒥᑦ ᐊᐅᓚᑦᑎᓂᕐᒥᑦ ᓄᖑᓴᐃᖏᑦᑐᓂ ᑖᒃᑯᓗᖓ ᐃᖃᓗᓐᓄᑦ 
ᐃᓚᒋᓗᓂᐅᒃ ᖃᐅᔨᓴᐃᓂᐊᓂᐊᖅᑐᓂ ᑖᒃᑯᓂᖓ ᐃᖃᓗᓕᕆᓂᐅᔪᒥᑦ. 
 
ᖁᑦᑎᑦᑐᒥ ᕿᓚᓗᒐᕐᓂᑦ ᖃᐅᔨᓴᕐᓂᖅ 
Dr. ᑭᐊᕙ ᕼᐃᐊᑦᓴᔅ. ᐃᒪᕐᒥᐅᑕᓕᕆᔨᒃᑯᑦ, ᕕᓂᐸᐃᒃ,  
ᖁᑦᑎᑦᑐᒥ ᕿᓚᓗᒐᕐᓂᑦ ᖃᐅᔨᓴᕐᓂᖅ -ᖃᐅᔨᓴᓂᕐᒧᑦ ᓇᓗᓇᐃᔭᖅᓯᒪᓂᖏᑦ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 2013 
ᖁᑦᑎᑦᑐᒥ ᕿᓚᓗᒐᕐᓂᑦ ᖃᐅᔨᓴᕇᕐᓂᖃᓚᐅᖅᑐᑦ ᐊᑯᓐᓂᖏᓐᓂ ᐋᒡᒌᓯ 1 ᐊᒻᒪ ᐋᒡᒌᓯ 26. ᐱᖓᓲᓕᖅᑲᖓᔪᑦ 
ᖃᐅᔨᓴᖅᑏᑦ ᖃᖓᑕᓂᖃᓚᐅᖅᑐᑦ ᑲᑎᑦᑐᒋᑦ 241 ᐃᑲᕋᓂᑦ ᐊᒻᒪ ᐊᑕᖏᓚᓗᑦᑯᒍ ᖃᐅᔨᓴᖅᑕᐅᓚᐅᖅᑐᑦ 
ᖃᐅᔨᓴᕐᕕᐅᓂᐊᖅᓯᒪᔪᓂᑦ, ᐊᑕᖏᖅᑐᒍ ᐊᐅᔭᖅᓯᐅᕐᕕᖏᑦ ᕿᑭᖅᑖᓘᑉ ᐃᒪᖓᑕ ᑑᒑᓕᖏᓐᓂ. ᓯᓚᑲᒻᒪᐅᖃᑦᑕᕐᓂᖓᓄ 
ᑕᖅᑭᐅᑉ ᓄᓐᖑᖓᓂ ᐱᔭᕇᖅᓯᔪᓐᓇᓚᐅᖏᑦᑐᑦ Smith Sound, ᑐᕕᖔᕐᔫᑉ ᑕᕆᐅᖓ, ᑕᓪᓗᕈᑎᐅᑉ ᐃᒪᖓ ᐊᒻᒪ 
ᓴᓂᕋᔭᐅᑉ ᐃᑲᕋᓴᖓ. ᐊᑕᖏᖅᑐᒍᓕ, ᖃᐅᔨᓴᕐᓂᐅᔪᖅ ᑲᔪᓯᓂᖃᑦᑎᐊᖅᑐᐊᓘᓚᐅᖅᑐᖅ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ 
ᐊᖏᓛᕆᓯᒪᔭᖓ ᖃᐅᔨᓴᓂᕐᒥᑦ ᕿᓚᓗᒐᕐᓂᑦ ᑲᓇᑕᐅᑉ ᐅᑭᐅᑕᖅᑐᖓᓂ. 

ᐱᔾᔪᑎᖏᑦ 
ᐱᔾᔪᑎᒋᔭᖓ ᐊᖏᔪᒥᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᖅ ᑲᓇᑕᒥ ᖁᑦᑎᑦᑐᒥ ᐋᒡᒌᓯᒥ 2013 ᐱᓗᑎᑦ ᓄᑖᓂᑦ 
ᐊᒥᓲᓂᖏᓐᓂᑦ ᒥᔅᓴᐅᓴᑦᑕᐅᔪᓂᑦ ᕿᑭᖅᑖᓘᑉ ᐃᒪᖓᓂ ᑑᒑᓕᓐᓂ ᐊᒻᒪ ᑲᓇᓐᓇᖓᓂ ᐱᖓᓐᓇᖅᐸᓯᐊᓂ ᐊᑯᑭᑦᑐᑦ 
ᐊᕐᕖᑦ ᐊᒥᓲᓂᖏᑦ. ᑭᖑᓪᓕᖅᐹᒥ ᒥᔅᓴᐅᓴᑦᑕᐅᓯᒪᔪᑦ ᖁᓕᑦ ᐊᕐᕌᒍᐸᓗᓐᓂᑦ ᐊᒻᒪ ᖃᐅᔨᒪᔭᐅᔪᑦ ᐱᔭᕇᖅᓯᒪᖏᑦᑐᑦ, 
ᐅᖓᓯᒌᓐᓂᖏᓐᓄᑦ ᕿᓚᓗᒐᐃᑦ. ᖃᐅᔨᓴᕐᓂᖃᓚᐅᖅᓯᒪᖏᑦᑐᑦ ᓈᓴᖅᑕᐃᓐᓇᕆᓗᒋᑦ ᑲᓇᑕᒥ ᕿᑭᖅᑖᓘᑉ ᐃᒪᖓᓂ 
ᑑᒐᓕᓐᓂᑦ ᑕᕝᕙᓂᔅᓴᐃᓐᓇᖅ ᐊᐅᔭᐅᔪᒥᑦ. ᓯᕗᓪᓕᐹᑦᑎᐊᒥᑦᑕᐅᖅ ᐱᔪᒪᓚᐅᕐᒥᔪᒍᑦ ᒥᔅᓴᐅᓴᑦᑕᐅᔪᓂ ᖁᑦᑎᑦᑑᑉ 
ᕿᑭᖅᑕᖓ ᖃᓂᒋᔭᖓᓂ. ᑖᒃᑯᓄᖓ ᑐᑭᓯᒋᐊᕈᑎᓄᑦ ᐱᐅᓯᑎᒋᐊᕈᓐᓇᓂᐊᖅᑕᕗᑦ PBR ᒥᔅᓴᐅᓴᓂᕐᒧᑦ ᐊᑐᖅᑕᐅᔪᑦ 
ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᓂᕐᒥᑦ. 
ᑐᕌᖅᑕᓪᓗᐊᑕᐅᓚᐅᖅᑐᑦ ᐆᒪᔪᐃᑦ 2013 ᖃᐅᔨᓴᓂᕐᒥᑦ ᑑᒑᓕᓐᓂ ᐊᖑᓇᓱᑦᑕᐅᓂᖅᓴᐅᕙᒻᒪᑕ, ᐊᒻᒪ ᐊᔭᐅᖅᑕᐅᓚᐅᕐᒪᑦ 
ᐊᐅᓚᑦᑎᓂᕐᒨᖓᔪᓂᑦ ᐊᒻᒪ ᐊᐅᓪᓚᖅᑎᑕᐅᖃᑦᑕᖅᑐᓂ ᐊᑦᑐᐊᓂᓖᑦ ᐊᖑᓇᓱᓐᓂᕐᒧᑦ, ᐊᕐᕖᑦ ᑐᖏᓕᕆᓚᐅᖅᑕᖏᑦ 
ᐊᕐᕖᑦ ᐅᐱᓐᓇᕋᓂ ᓯᓚᕐᔪᐊᒥ ᐃᓱᒫᓘᑕᐅᒻᒪᑦ ᐊᒻᒪ ᑕᒻᒪᖅᓯᒪᖏᑦᑐᓂ ᒥᔅᓴᐅᓴᔅᓯᒪᔪᖅᑕᖃᖏᒻᒪᑦ ᑲᓇᓐᓇᒥ 
ᐱᖓᓐᓇᖓᓂᓪᓗ ᐊᑯᑭᑦᑐᑦ ᐊᒥᓲᓂᖏᑦ ᒫᓐᓇᐅᔪᒥᑦ. ᓇᒦᓐᓂᕆᔭᖏᑦ ᐅᖓᑕᐅᔾᔨᖃᑦᑕᐅᑎᕙᑦᑑᒃ ᒪᕐᕉᒃ ᐆᒪᔪᐃᑦ 
ᐋᒡᒌᓯᒥ ᐊᒻᒪ ᑕᐃᒪᐃᓐᓂᖓᓄ ᐱᒻᒪᕆᐅᔪᖅ ᐊᕐᕕᓐᓄᑦ ᐱᖃᓯᐅᔾᔭᐅᔪᓐᓇᖅᑐᑦ ᑑᒐᓕᓐᓂ ᖃᐅᔨᓴᓂᕐᒧᑦ ᓴᓇᓯᒪᓂᖓᓂᑦ. 
ᑕᐃᒪᐃᓐᓂᖓᓄ, ᖃᐅᔨᓴᕋᓱᐊᓚᐅᖅᑐᑦ ᐊᕐᕖᑦ ᓇᒧᖓᖃᑦᑕᕐᕕᒋᔭᖏᓐᓄᑦ. ᐊᓯᖏᑦ ᐆᒪᔪᐃᑦ ᖃᐅᔨᓴᖅᑕᐅᔪᑦ 
ᕿᓚᓗᒐᐃᑦ, ᐊᐃᕖᑦ, ᐋᕐᓗᐃᑦ ᐊᒻᒪ ᓇᑦᑏᑦ. 

ᖃᐅᔨᓴᓂᕐᒧᑦ ᓴᓇᓯᒪᓂᖓ ᐊᒻᒪ ᐊᑐᖅᑕᐅᔪᑦ 
ᖁᓕᕇᖃᑦᑕᕐᓂᖏᑦ ᐊᑐᖅᑐᑎᑦ ᓇᓗᓇᐃᖅᑕᐅᓯᒪᔪᓂ ᖃᐅᔨᓴᕐᕕᐅᔪᓂᑦ ᐊᖏᓂᖅᓴᐅᓪᓗᓂ (7-15%) 
ᐊᑐᖅᑕᐅᖃᑦᑕᖅᓯᒪᔪᓂᑦ. ᑑᒑᓕᖃᖏᓂᖅᓴᐅᔪᓂᑦ ᓴᖑᐃᓪᓛᖃᑦᑕᖅᑐᑎᑦ ᖃᐅᔨᓴᓚᐅᖅᑐᑦ ᖃᐅᔨᓴᕐᕕᐅᔪᓂ 
ᓇᓗᓇᐃᖅᑕᐅᓯᒪᔪᓂ. 
ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᖁᑦᑎᓐᓂᖃᖅᑐᑎᑦ 1,000 ᐃᓯᒐᐃᑦ ᐊᑐᖅᑐᑎ ᐱᖓᓱᓂᑦ deHavilland Twin 
Otter 300 ᖃᖓᑕᓲᓂ, ᐊᑐᓂ ᐊᓃᖓᔪᒥ ᐃᒐᓛᖃᖅᑐᑎᑦ (ᓴᐅᒥᐊᓂ ᐊᒻᒪ ᑕᓕᖅᐱᐊᓂ ᓯᕗᕌᓂ ᐊᒻᒪ ᓴᐅᒥᐊᓂ 
ᑕᓕᖅᐱᐊᓂᓗ ᑐᓄᖅᐸᓯᐊᓂ) ᐊᒻᒪ ᐊᑖᒍᑦ ᐊᖏᔪᒥᑦ, ᑎᓴᒪᑦ ᖃᐅᔨᓴᖅᑏᑦ ᐃᒐᓛᕐᒦᓚᐅᖅᑐᑦ, ᑕᓪᓕᒪᒋᔭᖓ 
ᐅᖃᐅᔾᔨᖃᑦᑕᖅᑐᓂ ᓇᒧᖓᕆᐊᖃᕐᓂᖏᓐᓄ ᐊᒻᒪ ᐊᔾᔨᓕᐅᕆᔨᐅᓪᓗᓂ. ᑕᑯᔭᐅᔪᓂᑦ ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑐᑦ 



ᒪᕐᕉᓄ ᖃᐅᔨᓴᖅᑏᓐᓄ ᐊᑐᓂ ᐃᒐᓛᕐᓃᑦᑐᓂ ᐊᑐᖅᑐᑎᑦ ᖃᐅᔨᓴᕐᕕᐅᓂᐊᖅᓯᒪᔪᓂᑦ. ᑐᑭᓯᒋᐊᕈᑏᑦ ᓯᕗᓂᐊᒍᑦ 
ᑭᖑᓂᐊᒍᓪᓗ ᖃᐅᔨᓴᖅᑎᓂ ᑕᒫᓂᔅᓴᐃᓐᓇᖅ ᖃᖓᑕᓲᒥ ᐊᑐᖅᑕᐅᓂᐊᖅᑐᑦ ᒥᔅᓴᐅᓴᔅᓯᓗᑎᑦ ᑕᒻᒪᖅᓯᒪᖏᑦᑐᓂ 
ᐋᖅᑭᒍᑎᐅᔪᓂ ᐃᓚᖏᑦ ᖃᐅᔨᔭᐅᖏᓐᓂᑳᓪᓚᑉᐸᑕ. ᑖᓐᓇ ᐅᕙᑦᑎᓂ ᒥᔅᓴᐅᓴᑦᑎᑦᑎᔪᓐᓇᓂᐊᖅᑐᖅ ᑕᑯᔭᐅᖏᑦᑐᒥᓂᕐᓂᑦ 
ᖃᐅᔨᓴᖅᑎᓄᑦ. 

ᐃᖅᑲᓇᐃᔭᐅᑎᑦ ᐊᒻᒪ ᖃᐅᔨᓴᖅᑎᓂ ᐃᓕᓐᓂᐊᑎᑦᑎᓂᖅ 
15-ᖑᔪᑦ ᖃᐅᔨᓴᖅᑏᑦ ᑲᑎᓚᐅᖅᑐᑦ ᐅᑭᐅᑕᖅᑐᒥ ᓯᑯᖓᓂ ᐱᓕᕆᐊᒥ ᖃᐅᓱᐃᑦᑐᒦᑦᑐᖅ ᐋᒡᒌᓯᒥ 1st ᐊᒻᒪ ᖃᖓᑕᓲᓂᑦ 
ᐸᕐᓇᐃᕙᓪᓕᐊᓚᐅᖅᑐᑦ ᖃᐅᔨᓴᓂᕐᒧᑦ. ᓯᕗᓪᓕᖅᐹᖏᓐᓂ ᐅᓪᓗᖏᓐᓂ ᒪᕐᕉᓐᓂ, ᖃᐅᔨᓴᖅᑎᓕᒫᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᖃᐅᔨᒪᓂᐊᕐᒪᑕ ᐊᑐᖅᑕᐅᒋᐊᓕᓐᓂᑦ ᐊᖅᒪ ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ. ᑖᒃᑯᐊ 
ᐱᓕᕆᐊᖑᔪᑦ ᐃᓕᓐᓂᐊᕕᒻᒥ ᐃᓪᓗᕈᓯᕐᒥ ᑕᑯᔅᓴᐅᑎᑦᑎᓂᕐᒥᑦ, ᓄᓇᒦᑦᑐᑎᑦ ᐃᓕᓐᓂᐊᑎᑦᑎᓂᕐᒥᑦ ᐊᒻᒪ ᐱᓕᒻᒪᔅᓴᐃᓂᕐᒥ 
ᖃᖓᑕᓲᒃᑯᑦ ᖃᐅᓱᐃᑦᑐᒥᑦ, ᖃᐅᔨᓴᕈᓐᓇᑎᑦᑎᓚᐅᖅᑐᖅ ᖃᐅᔨᓴᐅᑎᓂ ᖃᖓᑕᓲᓃᑦᑐᓂ. 

ᑕᑯᔅᓴᐅᑎᐊᖅᑎᑦᑎᔪᓂ ᐊᔾᔨᓕᐅᕈᑦ ᐋᖅᑭᔅᓯᒪᓂᖓ 
ᐃᓚᒋᕐᓗᒍ ᑕᑯᓐᓇᓂᒃᑯᑦ ᖃᐅᔨᓴᓂᕐᒥᑦ, ᐱᖓᓱᑦ ᖃᖓᑕᓲᑦ ᓄᐊᑦᑎᓚᐅᖅᑐᑦ ᐊᔾᔨᓕᐅᕇᓐᓇᖅᑐᒥᑦ ᐊᑖᓂ ᖃᖓᑕᓲᑉ 
ᐊᑐᖅᑐᑎᑦ ᒪᕐᕉᓐᓂ ᐊᔾᔨᓕᐅᕈᑏᓐᓂ ᐊᒻᒪᑦ ᑐᕌᖓᔪᓂ ᐊᕙᑎᒃᑭᓐᓂ ᖃᐅᔨᓴᕐᕕᐅᔪᒥᑦ. ᖃᕋᓴᐅᔭᒃᑯᑦ ᐊᔾᔨᓕᐅᕈᑎᐅᔪᑦ 
ᒪᕐᕉᓚᐅᖅᑑᑦ Nikon ᖃᕋᓴᐅᔭᒃᑯᑦ ᐊᔾᔨᓕᐅᕈᑏᒃᑦ ᐋᖅᑭᔅᓯᒪᔪᑦ ᑐᓄᖅᐸᓯᐊᓂ ᖃᖓᑕᓲᑉ ᐊᑖᓂ. ᑖᒃᑯᐊ ᐊᔾᔨᓐᖑᐊᖑᔪᑦ 
ᐊᑐᖅᑕᐅᓂᐊᖅᑐᑦ ᐊᓯᐊᒍᑦ ᒥᔅᓴᐅᓴᓐᓂᕐᒥᑦ ᐊᒥᓲᓂᖏᓐᓂ ᐊᒻᒪ ᐊᓯᐊᒍᑦ ᒥᔅᓴᐅᓴᑦᑎᑦᑎᔪᓐᓇᓂᐊᖅᑐᑦ ᕿᓚᓗᒐᕐᓂᑦ 
ᑕᑯᔭᐅᖏᑦᑐᒥᓂᕐᓂᑦ ᖃᐅᔨᓴᖅᑎᓄᑦ. ᑕᑯᑎᑦᑎᔪᓐᓇᓂᐊᕐᒥᔪᑦᑕᐅᖅ ᑕᑯᔭᐅᖏᑦᑐᒥᓂᕐᓂᑦ ᑕᑯᕕᔅᓴᐅᖏᑦᑐᓂᖓᓂ 
ᖃᐅᔨᓴᖅᑎᓄᑦ, ᓇᓗᓇᐃᖅᑕᐅᑎᐊᕐᓗᑎᑦ ᕿᓚᓗᒐᐃᑦ ᖃᓄᐃᑦᑑᓂᖏᓐᓂ ᐊᔾᔨᓕᐅᖅᑕᐅᓯᒪᔪᓂᑦ. 

ᓄᓇᓕᒻᒥ ᐃᓚᐅᑎᑦᑎᓂᖅ 
ᓄᓇᕗᒻᒥ ᓄᓇᓖᑦ ᐃᓚᐅᖃᑕᐅᓚᐅᖅᑐᑦ ᖃᐅᔨᓴᓂᕐᒧᑦ ᐱᓕᕆᐊᖑᔪᓕᒫᓂᑦ. ᐊᐅᓱᐃᑦᑐᒨᓚᐅᖅᑐᑦ 2012−ᒥ 
ᓄᐊᑦᑎᓪᓗᑎ ᓄᓇᓕᒻᒥ ᑐᑭᓯᒋᐊᕈᑎᓂᑦ ᑑᒑᓖᑦ ᓇᒧᓐᖓᖃᑦᑕᕐᓂᖏᓐᓄᑦ ᐊᒻᒪ ᐃᖏᕋᕕᒋᔭᖏᓐᓄᑦ ᖁᑦᑎᑦᑑᑉ 
ᕿᑭᖅᑕᖓᓂ, ᐊᒻᒪ ᑎᓴᒪᑦ ᓄᓇᓕᒻᒥᐅᑕᐃᑦ ᐃᓚᐅᖃᑕᐅᓚᐅᖅᑐᑦ ᖃᐅᔨᓴᕐᓂᐅᔪᒥᑦ ᓇᒦᓐᓂᖏᓐᓄᑦ ᓇᓗᓇᐃᖅᓯᓪᓗᑎᑦ. 
ᐃᓄᐃᑦ ᖃᐅᔨᒪᔭᑐᖃᖏᑦ ᑑᒑᓕᓐᓂᑦ ᕿᑭᖅᑖᓗᒻᒥ ᐊᑐᖅᑕᐅᓚᐅᖅᑐᑦ ᐱᖃᓯᐅᑎᓪᓗᑎᑦ ᓯᕗᓂᐊᒍᑦ 
ᖃᐅᔨᓴᕐᓂᐅᓯᒪᔪᓂᑦ ᐊᒻᒪ ᖁᒻᒧᐊᑦᑎᑕᐅᓯᒪᔪᒃᑯᑦ ᑐᑭᓯᒋᐊᕈᑏᑦ ᓴᓇᔭᐅᓂᖓᓄ ᖃᖓᑕᕕᐅᓂᐊᖅᑐᑦ ᐊᒻᒪ ᖃᖓᒃᑯᑦ 
ᐊᑲᐅᓛᖑᓇᔭᕐᒪᖔᑦ 2013−ᒥ ᖃᐅᔨᓴᕐᓂᐅᔪᒥ. 
ᖃᐅᔨᓴᕐᓂᖃᖅᑎᓪᓗᒋᑦ, ᐊᑐᓂ ᖃᖓᑕᓲᒦᑦᑐᑦ ᐊᑕᐅᓯᕐᒥᑦ ᐃᓄᑦᑕᖃᓚᐅᖅᑐᑦ ᐃᓚᒋᔭᐅᓪᓗᓂ ᑎᓴᒪᓂᑦ ᖃᐅᔨᓴᖅᑎᓂᑦ 
ᑎᑎᕋᖅᓯᔪᑦ ᑕᑯᔭᐅᔪᓂᑦ, ᐃᓚᒋᐊᕐᓗᒍᓕ, ᐆᒪᔪᕐᓂᐊᑎᒃᑯᓃᖔᖅᑐᑦ ᐊᑐᓂ ᓄᓇᓕᓐᓂ ᐳᓚᕋᖅᑕᐅᓯᒪᔪᓂ ᐱᖓᓱᓄᑦ 
ᖃᖓᑕᓲᓄᑦ (ᖃᐅᓱᐃᑦᑐᖅ, ᐃᑉᐱᐊᕐᔪᒃ, ᑲᖏᖅᑐᒑᐱᑦ, ᑰᒑᕐᔪᒃ, ᑕᓗᕐᔪᐊᖅ, ᓴᓂᕋᔭᒃ ᐊᒻᒪ ᐸᓐᓂᖅᑑᖅ) 
ᐃᑭᒪᔪᓐᓇᓚᐅᖅᑐᑦ ᖃᖓᑕᓲᒥ ᖃᐅᔨᓴᕐᓂᖃᖅᑎᓪᓗᒋᑦ ᖃᓂᒋᔭᖏᓐᓂ ᓄᓇᓕᖏᓐᓂ.  

ᐊᕕᑦᑐᖅᓯᒪᓂᖏᑦ, ᓯᓚᖓ ᐊᒻᒪ ᓯᑯᖓ ᖃᓄᐃᓐᓂᖓ 
ᐅᓪᓗᖏᑦ ᖃᐊᐅᔨᓴᓂᕐᒧᑦ ᐋᖅᑭᑦᑕᐅᓚᐅᖅᑐᑦ ᑐᓐᖓᓂᖃᖅᑐᑎᑦ ᕿᓚᒥᐅᔪᒥ ᓯᑯᖃᖏᑲᐃᓐᓇᕐᓂᐊᓂ ᐅᑭᐅᑕᖅᑐᒥ 
ᕿᑭᖅᑕᒐᓚᖏᓐᓂ ᐊᒻᒪ ᓈᒻᒪᓈᖅᑕᐅᓇᓱᑦᑐᑎᑦ ᑑᒑᓖᑦ ᐊᐅᔭᖅᓯᐅᕐᕕᒋᕙᑦᑕᖏᓐᓂ (ᓲᕐᓗ, ᐊᐅᔭᒃᑯᑦ 
ᓇᒧᓐᖓᕐᕕᒋᓱᒋᔭᐅᕙᑦᑐᓂᑦ). ᐱᖓᓱᓕᒫᑦ ᖃᖓᑕᓲᑦ ᖃᐅᓱᐃᑦᑐᒦᓐᓂᖃᓚᐅᖅᑐᑦ. ᐅᓪᓘᒃ ᒪᕐᕉᒃ ᐊᑐᖅᑕᐅᓚᐅᖅᑑᒃ 
ᖃᐅᔨᓴᐅᑎᖏᓐᓂ ᐋᖅᑭᓱᐃᓪᓗᑎᑦ ᐊᒻᒪ ᖃᐅᔨᓴᖅᑎᓂ ᐃᓕᓐᓂᐊᑎᑦᑎᓂᕐᒥᑦ, ᖃᐅᔨᓴᖅᑕᐅᓪᓗᑎᑦᑕᐅᖅ ᖃᖓᑕᓲᑦ. 
ᖃᐅᔨᓴᕐᕕᐅᓂᐊᖅᑐᑦ ᐊᕕᑦᑐᖅᓯᒪᔪᓂ ᓴᓇᓯᒪᓚᐅᖅᑐᑦ ᖃᐅᔨᓴᕐᓗᑎᑦ ᓯᕗᓪᓕᐅᔾᔭᐅᓂᐊᖅᑐᓂ, ᓯᓚᖓ 
ᑕᐃᒪᐃᑦᑎᑦᑎᔪᓐᓇᖅᐸᑦ. ᐊᕕᑦᑐᖅᓯᒪᔪᑦ ᖃᐅᔨᓴᕐᕕᐅᓂᐊᖅᑐᑦ ᓴᓇᓯᒪᓚᐅᖅᑐᑦ ᖃᐅᔨᓴᕈᓐᓇᕐᓗᑎᑦ ᐊᑐᓂ 
ᖃᐅᔨᓴᕐᕕᐅᓂᐊᖅᑐᒥ ᐅᓪᓗᒥ ᐊᑕᐅᓯᕐᒥᑦ ᒪᕐᕉᓂᓪᓘᓐᓃᑦ. ᐊᖏᔪᓄᑦ ᐅᖓᓯᑦᑐᓄᓪᓘᓐᓃᑦ, ᖃᖓᑕᓲᒥᓂᑦ 
ᐊᑕᐅᓯᐅᓗᐊᖅᑐᒥᑦ ᐊᑐᕆᐊᖃᓚᐅᖅᑐᑦ (ᓲᕐᓗ, ᑰᒐᓈᕐᔫᑉ ᑕᕆᐅᖓ ᖃᐅᔨᓴᖅᑕᐅᔪᒥᑦ ᖃᐅᔨᓴᖅᑕᐅᓚᐅᖅᑐᖅ ᐅᓪᓗᒥ 
ᐅᑕᐅᓯᕐᒥᑦ ᐱᖓᓱᓕᒫᓂ ᖃᖓᑕᓲᓂᑦ ᐊᑐᖅᑐᑎᑦ). 



2013 ᐊᐅᔭᖓ ᓯᑯᐃᕐᓇᓵᓚᐅᖅᑐᖅ, ᐊᔅᓱᕈᖅᑎᑎᒃᑲᓐᓂᓚᐅᖅᑐᖅ ᓈᒻᒪᓈᕋᓱᓐᓂᖓᓂ ᖃᐅᔨᓴᕐᓂᐅᔪᒥ. ᐱᒋᐊᕐᓂᖓᓂ 
ᖃᐅᔨᓴᕐᓂᐅᔪᒥ, ᐊᒥᓱᒐᓚᐅᔪᑦ ᐊᑕᖏᖅᑐᑎ (Norwegian Bay, Peel Sound) ᐃᓚᐅᓐᓇᖓᓘᓐᓃᑦ (Jones Sound, 
ᑐᕕᖔᕐᔫᑉ ᑕᕆᐅᖓ) ᓯᑯᖃᓚᐅᖅᑐᑦ. ᑐᐊᕕᕐᓇᕈᑏᑦ ᐅᓪᓗᐃᖅ ᐸᕐᓇᑕᐅᓚᐅᖅᑐᑦ ᓯᓚᖓ ᐱᐅᓯᑦᑎᐊᕆᓪᓗᒍ 
(ᒪᕐᕉᑎᓐᖑᐊᖅᑐᒋᑦ ᐅᓪᓗᐃᑦ ᓯᓚᑲᒻᒪᐃᑦ ᐊᑐᓂ ᐅᓪᓗᑦᑎᐊᕙᐅᖃᑦᑕᕐᓂᖓᓄᑦ). ᐃᓱᐊᓂᓕ, ᖃᖓᑕᓲᑦ 
ᖃᐅᔨᓴᕈᓐᓇᓚᐅᖅᑐᑦ ᓯᓚᖓ ᓈᒻᒪᑎᓪᓗᒍ 40%-ᐸᓗᐃᓪᓂᖁᑲᑦᑕᖅᑐᒥ. ᓯᓚᕈᔫᖃᑦᑕᓚᐅᖅᑐ ᐃᓱᓕᑉᐸᓪᓕᐊᑎᓪᓗᒍ 
ᖃᐅᔨᓴᕐᓂᐅᔪᖅ. ᐃᓚᖏᑦ ᓇᓗᓇᐃᖅᑕᐅᓚᐅᖅᑐᑦ ᓯᓚᕈᔫᓂᖓᓄᑦ (ᐊᓄᕆᒧᑦ ᓴᔅᓯᒧᓪᓗ) ᑕᖅᑭᓕᒫᒥᑦ (ᓲᕐᓗ, Smith 
Sound). 

ᐊᕕᑦᑐᖅᓯᒪᓂᖏᑦ ᖃᐅᔨᓴᕐᕕᐅᔪᑦ 

ᐅᐊᓐᓇᖓᑕ ᐃᒪᖓᓂ ᕿᓚᓗᒐᐃᑦ 
ᖃᐅᔨᓴᕐᕕᐅᔪᒪᓯᒪᔪ ᐅᐸᑦᑕᐅᒐᔪᑦᑐᒋᔭᐅᓚᐅᖅᑐᖅ ᐅᐊᓐᓇᖓᑕ ᐃᒪᖓᓂ ᕿᓚᓗᒐᐃᑦ ᓯᕗᓪᓕᐅᔾᔭᐅᖄᓚᐅᖅᑐᑦ. 
ᑭᓯᐊᓂᓕ, ᓯᑯᖃᕐᓂᖓᓄᑦ ᐃᓚᖏᓐᓂ ᑭᖑᕙᖅᑎᑦᑎᓚᐅᖅᑐᖅ. Norwegian Bay ᖃᖓᑕᕕᐅᓚᐅᖅᑐᖅ 
ᓯᓚᑦᑎᐊᕙᐅᑎᓪᓗᒍ, ᑭᓯᐊᓂ ᐅᐊᓐᓇᖅᐸᓯᖓ ᐊᒻᒪ ᐊᒥᓱᒐᓚᐃᑦ ᑲᖏᖅᑐᐃᑦ ᓱᓕ ᖁᐊᖑᓚᐅᖅᑐᑦ. ᑑᒑᓖᑦ 
ᑕᑯᔭᐅᓚᐅᖅᑐᑦ ᓂᒋᐊᓂ. Jones Sound ᐊᒻᒪ ᑲᖏᖅᑐᖏᑦ ᖃᖓᑕᕕᐅᓚᐅᖅᑐᑦ ᓯᓚᑦᑎᐊᕙᒻᒪᕆᐅᑎᓪᓗᒍ ᐅᓪᓗᒥ 
ᐊᑕᐅᓯᕐᒥᑦ. ᐊᒥᓱᒐᓚᐃᑦ ᑑᒑᓖᑦ ᑕᑯᔭᐅᓚᐅᖅᑐᑦ, ᑭᓯᐊᓂ. ᐊᐅᓱᐃᑦᑐᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ ᑑᐹᓖᑦ 
ᑭᖑᕙᕐᓂᕋᖅᑕᐅᓪᓗᑎᑦ ᑕᒪᑐᒪᓂ ᐊᕐᕌᒍᒥ. ᑕᐃᒪᐃᓐᓂᖓᓄ, ᖃᖓᑕᓇᓱᓚᐅᖅᑐᑦ Jones Sound-ᑯ ᑭᖑᓂᐊᒍᑦ, 
ᓯᓚᕈᔫᖃᑦᑕᕋᓗᐊᖅᑎᓪᓗᒍ. ᖃᖓᑕᔪᓐᓇᑲᓐᓂᓚᐅᖅᑐᑦ ᐅᓪᓗᖓ ᑭᖑᓪᓕᖅᐹᖓᓂ ᖃᐅᔨᓴᕐᓂᐅᔪᒥ (ᐋᒡᒌᓯ. 26), 
ᐊᓄᕆᔪᕈᓘᒐᓗᐊᖅᑎᓪᓗᒍ. ᓴᔅᓯᖅ ᐊᒻᒪ ᐊᓄᕆᓂᖓ ᐱᔭᕇᕈᓐᓇᑎᑦᑎᓚᐅᖏᑦᑐᖅ Smith Sound. ᐊᒥᓱᒐᓚᐅᑦ 
ᖁᑦᑐᑦᑐᒥ ᑲᖏᖅᑐᖏᓐᓂ ᖃᐅᔨᓴᖅᑕᐅᔪᓐᓇᖅᑐᑦ, ᑭᓯᐊᓂ, ᐊᒻᒪ ᐊᒥᓲᔪᑦ ᑑᒑᓖᑦ ᐊᒻᒪ ᕿᓚᓗᒐᐃᑦ ᑕᑯᔭᐅᓚᐅᖅᑐᑦ 
ᐱᓪᓕᕋᕐᕕᒃᔪᐊᒥ ᐱᓗᐊᖅᑐᒥ. 

ᑰᒐᓈᕐᔫᑉ ᕿᑭᖅᑕᖓ ᑑᒑᓕᖏᑦ 
ᖃᐅᔨᓴᕐᕕᐅᔪᖅ ᑰᒐᓈᕐᔫᑉ ᕿᑭᖅᑕᖓ ᑑᒑᓕᖏᓐᓂ ᑐᖏᓕᕆᔭᐅᓚᐅᖅᑐᖅ ᓯᕗᓪᓕᐅᔾᔭᐅᔪᓂ. ᐊᑐᖅᑐᑎᑦ ᐱᖓᓱᓕᒫᓂᑦ 
ᖃᖓᑕᓲᓂᑦ, ᑕᒪᒃᑭ Peel Sound ᐊᒻᒪ ᑰᒐᓈᕐᔫᑉ ᑕᕆᐅᖓ ᖃᐅᔨᓴᖅᑕᐅᓚᐅᖅᑐᑦ ᐅᓪᓗᐃᓇᕐᒥᑦ. Gulf of Boothia 
ᖃᐅᔨᓴᖅᑕᐅᓚᐅᖅᑐᖅ ᐱᓇᓱᐊᕈᓯᖅ ᖄᖏᖅᑎᓪᓗᒍ ᐅᓪᓘᓐᓂ ᒪᕐᕉᓐᓂ. ᑑᒑᓖᑦ ᐊᒻᒪ ᐊᕐᕖᑦ ᓇᔪᖅᓯᔫᔮᓚᐅᖅᑐᑦ 
ᓂᒋᖓᓂ ᑰᒐᓈᕐᔫᑉ ᑕᕆᐅᖓ ᐊᒻᒪ ᐅᐊᓐᓇᖓᓂ Gulf of Boothia. ᓯᑯᖃᕋᓗᐊᖅᑎᓪᓗᒍ, ᐊᒥᓱᒐᓚᐃᑦ ᑑᒑᓖᑦ 
ᑕᑯᔭᐅᓚᐅᖅᑐᑦ ᕿᑎᖅᐸᓯᐊᓂ, ᐱᑕᖃᕐᓂᕆᔭᖓᓂ Peel Sound. 

ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ ᐊᒻᒪ ᖃᐅᕐᓇᖅ 
ᐱᔾᔪᑎᒋᓪᓗᒍ ᐃᓚᖏᑦ ᑑᒑᓖᑦ ᐃᖏᕋᓂᖏᑦ ᐊᑯᓐᓂᖏᓐᓂ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ ᐊᒻᒪ ᖃᐅᕐᓇᖅ 
ᑎᑎᕋᖅᑕᐅᓯᒪᓚᐅᖅᑐᑦ ᖁᒻᒧᐊᑦᑎᑕᐅᓯᒪᔪᒃᑯᑦ, ᑑᒃᑯᐊ ᒪᕐᕉᒃ ᖃᐅᔨᓴᕐᕕᐅᔫᒃ ᖃᐅᔨᓴᖅᑕᐅᒋᐊᖃᓚᐅᖅᑐᑦ ᕿᓚᒥᐅᔪᒃᑯᑦ. 
ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ ᖃᐅᔨᓴᖅᑕᐅᓚᐅᖅᑐᖅ ᐅᓪᓘᓐᓃᒃ ᒪᕐᕉᓐᓂ, ᑎᓴᓂ ᐅᓪᓗᓂ ᓄᖅᑲᖓᓂᖃᖅᑐᑎᑦ 
ᐊᑯᓐᓂᖏᓐᓂ ᓯᓚᕈᔫᓂᖓᓄᑦ ᖃᐅᕐᓇᖅ ᑭᖑᓂᐊᒍᑦ ᖃᐅᔨᓴᖅᑕᐅᓚᐅᖅᑐᖅ, ᐅᓪᓘᓐᓂᒃ ᒪᕐᕉᓐᓂ ᑐᖏᓕᕇᑦᑑᓐᓂᒃ. 
ᑑᒑᓖᑦ ᑕᑯᔭᐅᓚᐅᖅᑐᑦ ᓂᒋᐊᓂ ᐊᑐᓂ ᐃᓱᖏᓐᓂ, ᓄᓇᖅᐸᓯᒻᒥ ᑲᖏᖅᑐᓂᓪᓘᓐᓃᑦ. ᑲᑎᓐᖓᐅᖅᑐᑎᑦ. 
ᑖᓐᓇᖃᓄᐃᓘᕐᓂᕆᖓ ᐱᔾᔪᑎᐅᔪᓐᓇᖅᑐᖅ (ᓲᕐᓗ, ᓂᕆᔭᐅᓇᓱᑦᑎᓪᓗᒋᑦᐊᒻᒪ ᐋᕐᓗᖃᖅᑎᓪᓗᒍ) 
ᐊᑦᑎᓪᓕᑎᒋᐊᖅᑎᑦᑎᔪᓐᓇᖅᑐᖅ ᒥᔅᓴᐅᓴᑦᑕᐅᔪᓂᑦ. 

ᑲᓇᓐᓇᖓᓂ ᕿᑭᖅᑖᓗᒃ 
ᑲᓇᓐᓇᖓ ᕿᑭᖅᑖᓗᒃ ᖃᐅᔨᓴᖅᑕᐅᓚᐅᖅᑐᖅ ᐊᑕᐅᓯᕐᒧᑦ ᖃᖓᑕᓲᒧᑦ ᐱᓇᓱᐊᕈᓰᓐᓂ ᒪᕐᕉᓐᓂ. ᐊᓄᕆᖃᑦᑕᕐᓂᖓ 
ᖃᐅᔨᓴᒡᒐᓇᖅᑎᑦᑎᓚᐅᖅᑐᖅ ᐃᒪᐃᓐᓇᒦᑦᑐᓂᑦ ᐊᒻᒪ ᖃᐅᔨᓴᕋᓱᐊᖃᑦᑕᓚᐅᖅᑐᑦ. ᐃᓱᐊᓂᓕ, 90%-ᓗᖏᑦ 
ᖃᐅᔨᓴᕐᕕᐅᔪᒪᔪᓂᑦ ᖃᐅᔨᓴᖅᑕᐅᓚᐅᖅᑐᑦ. ᑑᒑᓖᑦ ᑲᖏᖅᑐᓃᒐᔪᓲᑦ ᐅᐊᓐᓇᖓᑕ-ᐱᖓᓐᓇᖓᓂ ᓇᑉᐸᖓᑕ 
ᖃᐅᔨᓴᕐᕕᐅᔪᒥ. 

ᐊᕐᕕᓂᑦ ᖃᐅᔨᓴᕐᕕᐅᔪᑦ 
ᐊᒥᓱᒐᓚᐃᑦ ᓇᔪᖅᑕᐅᔪᑦ ᐊᕐᕕᓄᑦ ᒪᓕᓐᓂᖃᓚᐅᖅᑐᑦ ᑑᒑᓕᓐᓂ ᐊᒻᒪ ᑕᐃᒪᐃᓐᓂᖓᓄ ᑕᕝᕙᓂᔅᓴᐃᓐᓇᖅ 
ᖃᐅᔨᓴᖅᑕᐅᓚᐅᖅᑐᑦ ᓲᕐᓗ, ᑰᒐᓈᕐᔫᑉ ᑕᕆᐅᖓ, Gulf of Boothia, ᑰᒐᓈᕐᔫᑉ ᐃᒪᖓ, ᖃᐅᕐᓇᖅ, ᐊᒻᒪ ᑲᓇᓐᓇᖓᓂ 
ᕿᑭᖅᑖᓗᒃ). ᐸᓐᓂᖅᑑᑉ ᐃᑭᖓᓂ ᐊᒻᒪ ᐅᐊᓐᓇᖓ ᓴᓂᕋᔭᐅᑉ ᑕᕆᐅᖓ ᐃᓚᔭᐅᓚᐅᖅᑐᑦ ᖃᐅᔨᓴᕐᓂᐅᔪᒥ ᐸᕐᓇᐃᓂᕐᒥᑦ 



ᐱᓗᐊᖅᑐᒥ ᒥᔅᓴᐅᓴᑦᑕᐅᓂᖏᓐᓄᑦ ᐊᒥᓲᓂᖏᑦ ᐊᕐᕖᑦ. ᐸᓐᓂᖅᑑᑉ ᐃᑭᖓᓂ ᖃᐅᔨᓴᓚᐅᖅᑐᑦ ᐋᒡᒌᓯ ᓄᖑᖏᓐᓂ, 
ᓂᒋᑐᖓᓂ ᐊᒥᓲᓚᐅᖏᑦᑐᑦ ᐱᖃᓯᐅᑎᓯᒪᖏᑦᑐᖅ ᓯᓚᖓ ᐱᔾᔪᑎᒋᓪᓗᒍ. ᐊᒥᓱᒐᓚᐃᑦ ᐊᕐᕖᑦ ᑕᑯᔭᐅᓚᐅᖅᑐᑦ 
ᕿᑎᖅᐸᓯᐊᓂ ᐱᓗᐊᖅᑐᒥ ᑭᓐᖓᕐᓂᑦ. ᓴᓂᕋᔭᐅᑉ ᑕᕆᐅᖓ, ᑭᓯᐊᓂᓕ, ᖃᐅᔨᓴᖅᑕᐅᔪᓐᓇᓚᐅᖏᑦᑐᖅ 
ᓯᓚᑲᒻᒪᐅᖃᑦᑕᕐᓂᖓᓄᑦ. ᐱᓇᓱᐊᕈᓯᓕᒫᖅ ᖃᐅᔨᓴᕋᓱᐊᕋᓗᐊᖅᑎᓪᓗᒋᑦ.  ᑐᕕᖔᕐᔫᑉ ᑕᕆᐅᖓ ᐊᒻᒪ ᑕᓪᓗᕈᑎᐅᑉ 
ᐃᒪᖓ ᓯᕗᓪᓕᐅᔾᔭᐅᑎᑕᐅᖏᓂᖅᓴᐅᓚᐅᖅᑐᑦ ᐊᒻᒪ ᖃᐅᔨᓴᖅᑕᐅᔪᓐᓇᓚᐅᖏᑦᑐᑦ ᓯᓚᕈᔫᓂᖓᓄᑦ. 

ᓯᕗᓂᔅᓴᒥ ᖃᐅᔨᓴᐃᓃᑦ 
ᐅᑭᐊᔅᓵᖓᓂ 2013, ᖃᐅᔨᓴᐃᒋᐊᓚᐅᖅᑐᑦ ᖃᐅᔨᓴᕈᑎᒥᓂᕐᓂᑦ. ᐱᕙᓪᓕᐊᑎᑕᐅᓂᖏ ᐱᖃᓯᐅᔾᔨᔪᑦ ᑐᑭᓯᒋᐊᕈᑎᓂᑦ 
ᐋᖅᑭᔅᓱᐃᓂᕐᒥᑦ ᐊᒻᒪ ᓇᓗᓇᐃᔭᐃᓂᕐᒥᑦ, ᐊᔾᔨᓐᖑᐊᓂᑦᑕᐅᖅ ᐊᑐᖅᑐᑎᑦ ᓇᓗᓇᐃᖅᓯᒍᑕᐅᓪᓗᑎᑦ ᓇᓗᔭᐅᔪᓂᑦ 
ᑕᑯᔭᒥᓂᕐᓂᑦ ᐊᒻᒪ ᓈᓴᖅᑕᐅᓂᖏᑦ ᐊᒥᓱᑦ ᑲᑎᓐᖓᔪᑦ ᑲᖏᖅᑐᓂᑦ. ᐱᒋᐊᕐᓂᖏᓐᓂ 2014, ᓯᕗᓂᐊᒍᑦ ᖃᐅᔨᓴᐃᓃᑦ 
ᐱᖃᓯᐅᔾᔨᓂᐊᖅᑐᑦ ᖃᐅᔨᓴᐅᓂᕐᒥᑦ ᑖᒃᑯᓂᖓᔅᓴᐃᓐᓇᖅ ᑕᑯᔭᐅᔪᓂᑦ ᖃᐅᔨᓴᖅᑎᓄᑦ, ᐊᑯᓂᐅᓂᖓ ᐋᖅᑭᓱᖅᑕᐅᓂᖏᑦ, 
ᐊᒻᒪ ᐃᓕᔭᐅᓂᖏᑦ ᕿᓚᓗᒐᕐᓂᑦ ᑕᑯᔭᐅᔪᓂᑦ. ᖃᐅᔨᓴᐃᒃᑲᓂᕐᓂᐊᖅᑐᑦ ᐱᐅᓯᑎᒋᐊᕐᓗᒍ ᑕᒻᒪᖅᓯᒪᖏᓐᓂᖏ 
ᕿᓚᓗᒐᐃᑦ, ᐱᖃᓯᐅᑎᓗᒋᑦ ᖃᐅᔨᓴᐃᒃᑲᓂᕐᓂᖅ ᐊᖅᑲᐅᒪᖃᑦᑕᕐᓂᖏᓐᓄᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᑐᑭᓯᒋᐊᕈᑎᓂ 
ᐱᐅᓯᑎᒃᑲᓂᓂᐊᕐᒪᑦ ᐋᖅᑭᒋᐊᕈᑎᐅᔪᑦ (ᓲᕐᓗ ᑕᑯᔭᐅᔪᑦ ᑲᖏᖅᑐᓂᑦ ᐃᒪᐅᓐᓇᒥᐅᖏᖔᖅᑐᖅ). ᐊᓯᖏᑦ ᐱᓕᕆᐊᑦ 
ᓴᖅᑭᑎᑦᑎᓂᐊᖅᑐᑦ ᖃᐅᔨᓴᖅᑎᓄᑦ ᓄᓇᓕᓐᓄᓪᓗ ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ ᖃᐅᔨᓴᐃᓂᕐᒥᑦ ᑕᐅᓴᖏᓐᓃᑦᑐᓂ 
ᐊᔾᔨᓐᖑᐊᓂ ᐃᒻᒥᑰᖅᑐᒥ ᓴᖅᑭᑎᑦᑎᓗᑎᑦ ᒥᔅᓴᐅᓴᑦᑕᐅᓯᒪᔪᓂᑦ ᐊᒥᓲᓂᖏᓐᓄᑦ.  
ᖃᐅᔨᓴᐃᒋᐊᓐᖓᕐᓂᐅᔪᖅ ᖃᐅᔨᓴᕈᑎᒥᓂᕐᓂᑦ ᐱᔭᕇᖅᑕᐅᓛᖅᑐᑦ ᐅᐱᕐᖓᔅᓵᖓᓂ 2014. ᐱᔭᕇᖅᓯᒪᔪᑦ 
ᖃᐅᔨᓴᐃᓂᕐᒥᑦ ᐊᒻᒪ ᓴᖅᑭᖅᑎᑕᐅᒋᐊᓐᖓᖅᑐᑦ ᐱᔭᕇᖅᑕᐅᓛᖅᑐᑦ 2014-2015. 

ᐃᓕᓴᕆᔭᐅᔪᑦ 
ᖁᔭᓐᓇᒦᖅᑕᕗᑦ ᓄᓇᓖᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᑉᐱᐊᔪᒻᒥ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᓴᓂᕋᔭᒃ, ᑰᒑᕐᔪᒃ, 
ᐸᓐᓂᖅᑑᖅ, ᒥᑦᑎᒪᑕᓕᒃ, ᕿᑭᕐᑕᖅᔪᐊᖅ, ᖃᐅᓱᐃᑦᑐᖅ ᐊᒻᒪ ᑕᓗᕐᔪᐊᖅ. ᖁᔭᓐᓇᒦᕈᒪᒻᒥᔭᕗᑦᑕᐅᖅ ᐃᓄᐃᑦ ᖃᐅᔨᓴᖅᑏᑦ 
ᓕᐅ ᐃᕼᐊᓕᒃ, ᕌᐳᑦ ᖃᕆᑕᖅ, ᐊᐃᕙᓐ ᑯᓄ, ᑳᓖᓐ ᓇᐸᔪᖅ ᐊᒻᒪ ᐹᓂ ᑕᐹᑎ. 
ᖁᔭᓐᓇᒦᖅᑕᕗᑦ ᒪᐃᒃ ᖁᕆᔅᑎᓐᓴᓐ (ᐊᖏᔪᖅᑳᖅ ᐱᖁᑎᕐᔪᐊᓄᑦ ᐊᒻᒪ ᐃᖅᑲᓇᐃᔭᐅᑎᓄᑦ) ᐊᒻᒪ ᔫᑎ ᒪᒃᕆᐊᒍ 
(ᐅᑭᐅᑕᖅᑐᒥ ᐃᖅᑲᓇᐃᔭᐅᑎᓄᑦ ᐊᐅᓚᓂᖏᓐᓄᑦ ᐊᖏᔪᖅᑳᖅ) ᐅᑭᐅᑕᖅᑐᒥ ᓯᑯᖓᓂ ᐱᓕᕆᐊᖓᓂ, ᓄᓇᕐᔪᐊᒥ 
ᖃᐅᔨᓴᕐᓂᒥᑦ, ᐊᒻᒪᓗᑦᑕᐅᖅ ᑭᐊᓐ ᐳᐊᕆᒃ ᖃᖓᑕᓲᖅᑎᖏᑦ ᓴᓇᔨᖏᓪᓗ. 
ᑮᓇᐅᔭᖃᖅᑎᑦᑎᔪᑦ: ᐃᒪᕐᒥᐅᑕᓕᕆᔨᒃᑯᑦ ᐊᕙᑎᒥ ᖃᐅᔨᓴᓂᕐᒧᑦ ᐊᓪᓚᕕᖓ, ᓄᓇᕗᒻᒥ ᐊᑐᓕᖅᑎᑕᐅᓂᖓᓄᑦ 
ᑮᓇᐅᔭᖃᖅᑎᑦᑎᓂᖅ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐅᑭᐅᑕᖅᑐᒥ ᓯᑯᖓᓂ ᐱᓕᕆᐊᖅ, ᓄᓇᕗᑦ ᒐᕙᒪᒃᑯᑦ 
ᐃᖃᓗᓕᕆᔨᒃᑯᑦ ᓇᑦᑎᓕᕆᔨᒃᑯᓪᓗ. 
ᐱᓕᕆᐊᒧᑦ ᑐᑭᒧᐊᖅᑎ: ᑭᐊᕙᓐ ᕼᐃᐊᑦᓴᔅ 1. ᐱᓕᕆᐊᒧᑦ ᐊᐅᓚᑦᑎᓂᖅ: ᑯᕆᔅᑎᓐ ᐊᐃᕙᓚᕼᐊ 2, ᓯᑏᕝ ᕘᒍᓴᓐ 1 ᐊᒻᒪ 
ᒪᐃᒃ ᕼᐊᒻᒥᐅᓪ3. ᖃᐅᔨᓴᓂᕐᒧᑦ ᓴᓇᓯᒪᓂᖓ: ᑖᒪᔅ ᑐᓂᐅ-ᕙᐅᑯᕉᔅ 3, ᔮᓐ-ᕗᕌᓐᓱᐊ ᒑᔅᓕᓐ 3, ᔮᒃ ᓛᓴᓐ4 ᐊᒻᒪ ᐱᐅᕐ 
ᕆᑦᓱᑦ 1. ᐃᖅᑲᓇᐃᔭᐅᑎᓄᑦ: ᐱᓕᐅ ᑕᓐ1, ᔭᐃᓴᓐ ᕼᐊᒧᑕᓐ1 ᐳᓈᑦ ᓚᐹᓐᒃ1. 
ᖃᐅᔨᓴᖅᑏᑦ ᑐᑭᒧᐊᖅᑎᖏᑦ ᐊᒻᒪ ᖃᐅᔨᓴᐅᑎᓄᑦ ᐊᐅᓚᑦᑎᔩᑦ: ᓈᑕᓕ ᐋᔅᓕᓐ1, ᔮᓐ-ᕗᕌᓐᓱᐊ ᒑᔅᓕᓐ 3, ᔮᒃ ᓛᓴᓐ4 ᐊᒻᒪ 
ᑖᓐᓂᐅᓪ ᐸᐃᒃ. ᐃᒪᕐᒥᐅᑕᓕᕆᔨᒃᑯᓐᓂ ᖃᐅᔨᓴᖅᑏᑦ: ᑳᑐᕆᓐ ᐹᔅᔮᒃ 3, ᐋᓕᔭᓐᑐᕈ ᐳᐊᕋᓐ 4, ᐱᐅᕐ ᑳᑐ3, ᑖᒪᔅ ᑐᓂᐅ-
ᕚᑯᕉᔅ, ᐱᓕᐅ ᑕᓐ1, ᐹᑦ ᕼᐊ1, ᓖᓯᐊᐳᑦ4, ᓵᒥᐅᓪ ᑑᕐᔭᓐ3 ᐊᒻᒪ ᐳᕆᐊᑦ ᔭᖕ 1. 
1 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ, ᕿᑎᐊᓄ ᐅᑭᐅᑕᖅᑐᒧᓪᓗ; 2 ᐃᒪᕐᒥᐅᑕᓕᕆᔨᒃᑯᑦ ᐊᕙᑎᒧ ᖃᐅᔨᓴᓂᕐᒧᑦ; 3 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ, 
ᑯᐸᐃᒃ; 4 ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ, ᓂᐅᐸᓐᓛᓐ ᓛᐸᑐᐊᓗ 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᒃ: 
ᑭᐊᕙᓐ ᕼᐃᐊᓴᔅ   kevin.hedges@dfo-mpo.gc.ca   204-983-3001 
ᓯᑏᕙ ᕘᒍᓴᓐSteven Ferguson   steve.ferguson@dfo-mpo.gc.ca   204-983-5057 
ᑖᒪᔅ ᑐᓂᐅ-ᕙᐅᑯᕉ   thomas.doniol-valcroze@dfo-mpo.gc.ca   418-775-0666 

ᔫᔭ ᒫᕐᑎᓐ, ᐃᒪᕐᒥᐅᑕᓕᕆᔨᒃᑯᑦ, ᐃᖃᓗᐃᑦ 
 

ᑲᔪᓯᕙᓪᓕᐊᓂᖓ ᖃᐅᔨᓴᐃᓂᕐᒥᑦ ᐃᖃᓗᐱᓐᓂ ᐸᓐᓂᖅᑑᑉ ᐃᑭᖓᓂ ᖃᐅᔨᓴᕈᒪᔪᑦ 2014-ᒧ. ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᓂᕐᒧᑦ ᐸᕐᓇᐃᕙᓪᓕᐊᔪᑦ ᓄᐊᑦᑎᓗᑎᑦ ᐃᒻᒥᑰᖅᑐᒥ ᐃᖃᓗᓕᕆᓂᕐᒥᑦ ᑐᑭᓯᒋᐊᕈᑎᓂ ᑎᓴᒪᑦ (4) ᐃᖃᓗᖃᕐᕖᑦ 



ᑕᒪᑐᒪᓂ ᐅᑭᐅᒥ.  ᓇᓗᓇᐃᔭᖅᓯᒪᓂᖏᑦ ᖃᐅᔨᓴᓂᕐᒧᑦ ᐱᖃᓯᐅᔾᔨᔪᑦ: ᓄᐊᑦᑎᓂᕐᒧᑦ ᐊᑐᖅᑕᐅᓂᐊᖅᑐᑦ, ᖃᐅᔨᓴᕋᔅᓴᐃᑦ 
ᐊᖏᓂᖏᑦ, ᐃᖅᑲᓇᐃᔭᖅᑎᑦᑎᓂᖅ ᓄᓇᓕᒻᒥ ᐃᑲᔪᖅᑎᓂ ᐊᒻᒪ ᑐᓂᐅᖅᑲᖅᑕᐅᓂᖏᑦ ᖃᐅᔨᓴᕋᔅᓴᓂ ᐃᖃᓗᒥᓂᕐᓂᑦ 
ᑐᓂᔭᐅᓚᐅᖅᑐᑦ NWMB-ᑯᓐᓄᑦ ᔫᓂ 2013 ᑲᑎᒪᓂᖃᖅᑎᓪᓗᒋᑦ ᑲᖏᖅᖠᓂᕐᒥ. ᐊᑖᓃᑦᑐᑦ ᐱᖃᓯᐅᑎᓯᒪᔪᑦ 
ᖃᐅᔨᓴᐃᓂᐅᓂᐊᖅᑐᒥ ᓴᓇᔭᐅᓚᐅᖅᑐᖅ ᐊᖏᖅᑕᐅᓪᓗᓂᓗ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ (PHTO):  

 

ᓇᐅᓕᒋᐊᕐᕕᒃ (PG008) ᕕᕝᕗᐊᕆ 14 - ᕕᕝᕗᐊᕆ 21 
ᐊᓇᒃᑐᐊᔪᐃᑦ (PG010) ᕕᕝᕗᐊᕆ 21 - ᕕᕝᕗᐊᕆ 28 
ᐃᔭᕈᕗᖕ (PG003) ᒫᑦᓯ 2 - ᒫᑦᓯ 9 

ᐃᖃᓗᒑᕐᔪᐃᑦ S (PG027) ᒫᑦᓯ 9 - ᒫᑦᓯ 17 
 
ᐊᐅᓪᓚᖃᑦᑕᕐᓂᖏᑦ ᐅᑎᒧᓪᓗ ᓇᔪᖅᑕᐅᔪᓂᑦ, ᐃᖃᓗᑦᑕᐅᓯᒪᔪᓪᓗ ᐊᒻᒪ ᖃᐅᔨᓴᐃᓂᖅ ᐊᑐᓂ ᓇᔪᖅᑕᐅᔪᓂ 
ᐊᑯᓂᐅᓂᖃᐸᓗᑦᑐᑦ ᐅᓪᓗᓂ 4 -5.  ᐱᖃᓯᐅᑎᓗᒋᑦ ᑭᖑᕙᕐᓂᐅᔪᑦ (ᓲᕐᓗ ᓯᓚᖓᓄ) ᑎᑭᓐᓂᖃᖅᑎᑦᑎᓂᐊᖅᑐᒍᑦ 
ᐊᕐᕕᓂᓕᓐᓂ (seven) ᐅᓪᓗᓂᑦ ᐊᑐᓂ ᓇᔪᖅᑕᐅᔪᓂ.  ᑖᓐᓇ ᖃᐅᔨᓴᕐᓂᐅᔪᖅ ᓯᕗᓪᓕᐅᔾᔭᐅᓯᒪᔪᖅ ᓄᓇᓕᒻᒧ ᐊᒻᒪ 
PHTO ᐱᓕᕆᖃᑕᐅᔪᑦ.  ᐃᖃᓗᐱᓐᓂ ᖃᐅᔨᓴᕐᓂᐅᔪᖅ ᐊᒥᓲᓂᖏᓐᓂᑦ ᐸᓐᓂᖅᑑᑉ ᐃᑭᖓᓂ ᖃᐅᔨᒋᐊᕈᑎᐅᓯᒪᔪᑦ ᐊᒻᒪ 
ᐅᖃᐅᓯᐅᓯᒪᓪᓗᑎᑦ ᒪᕐᕉᓐᓂ (2) ᑲᑎᒪᓂᐅᔫᓐᓂ ᐃᒪᕐᒥᐅᑕᓕᕆᔨᒃᑯᓐᓂ ᐊᒻᒪ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ.    
 
ᑖᓐᓇ ᖃᐅᔨᓴᕐᓂᐅᔪᖅ ᑐᑭᓯᒋᐊᕈᑎᖃᖅᑎᑦᑎᓇᓱᐊᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᓂᕐᒧᑦ ᐅᓂᒃᑳᓕᐅᕐᓗᑎᑦ ᐃᖃᓗᐃᑦ 
ᖃᐅᔨᓴᖅᑕᐅᓂᖏᓐᓄᑦ. ᒪᓕᑦᑐᒍ ᒪᓕᑦᑕᐅᔭᕆᐊᓖᑦ ᐊᑐᓂ ᐃᖃᓗᖃᕐᕕᐅᔪᓂ ᖃᐅᔨᓴᕐᓂᐅᔪᒥ ᐊᑯᓂᐅᓂᖃᕆᐊᓖᑦ 
ᑕᓪᓕᒪᓂ (5) ᐊᕐᕌᒍᓂ ᐱᐅᔪᓂᑦ ᑐᑭᓯᒋᐊᕈᑎᖃᓂᐊᕐᓗᓂ.   
 
ᓄᖅᑲᕐᓂᖓ: 
ᑕᑭᓯᒋᐊᕈᑏᑦ ᐅᕙᓃᑦᑐᑦ ᑐᓴᖅᑎᑦᑎᓂᕐᒧᑦ ᐱᑕᖃᖅᑎᑕᐅᔪᑦ ᐱᕙᓪᓕᐊᓂᖏᓐᓄᑦ ᐊᒻᒪ ᐱᔭᐅᔭᕆᐊᖃᖏᑦᑐᑦ 
ᐅᖃᐅᔾᔨᒋᐊᕈᑎᐅᓗᑎᑦ ᖃᐅᔨᓴᓂᕐᒧᑦ. ᖃᐅᔨᓴᕐᓂᓕᒫᖑᔪᑦ ᐅᕙᓂ ᐅᖃᐅᔾᔨᒋᐊᕈᓐᓇᓂᐊᖅᑐᑦ ᓯᕗᓂᔅᓴᒥ 
ᐱᕙᓪᓕᐊᓂᕆᒐᔪᑦᑕᖓᒍᑦ ᐃᒪᕐᒥᐅᑕᓕᕆᔨᒃᑯᑦ ᐅᓂᒃᑳᑦ ᐊᒻᒪ ᓴᖅᑭᖅᑎᑕᐅᓯᒪᔪᓂᑦ. ᐃᓚᒋᐊᕐᓗᒍ, ᓄᓇᓕᓕᒫᑦ 
ᐃᓚᐅᖃᑕᐅᔪᑦ ᖃᐅᔨᓴᓂᕐᒧᑦ ᐱᓕᕆᐊᓂᑦ ᑐᑭᓯᒋᐊᖅᑎᑕᐅᓂᐊᖅᑐᑦ ᖃᐅᔨᓴᓂᕐᒧᑦ ᓯᕗᓕᖅᑎᖓᓂᑦ 
(ᖃᐅᔨᓴᖅᑎᓪᓗᐊᑕᖅ ᐊᖏᔪᖅᑳᕐᓘᓐᓃᑦ ᖃᐅᔨᓴᖅᑎ) ᑕᖅᑭᐅᓂᐊᖅᑐᓂᑦ ᐊᒡᒋᖅᑐᓂᑦ. 
 
ᐅᖃᐅᔾᔨᒋᐊᕐᓃᑦ:  
ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓄ ᐅᑭᐅᑕᖅᑐᒧᓪᓗ ᐊᒻᒪ ᑲᓇᓐᓇᖓᓄ ᐅᑭᐅᑕᖅᑐᒥ 
 
ᑎᑎᕋᖅᑐᖅ: Z. ᒫᕐᑎᓐ, ᐃᒪᕐᒥᐊᑕᓂ ᖃᐅᔨᓴᖅᑏᑦ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᐃᑦ; Dr. R. ᑖᒪᓐ, ᖃᐅᔨᓴᓂᕐᒧᑦ 
ᖃᐅᔨᓴᖅᑎ, ᐃᒪᕐᒥᐅᑕᓕᕆᔨᒃᑯᑦ ᕕᓂᐸᐃᒃ; Dr. C. ᒥᓯᐅ, ᖃᐅᔨᓴᓂᕐᒧᑦ ᖃᐅᔨᓴᖅᑎ ᐃᒪᕐᒥᐅᑕᓂᑦ, ᐃᒪᕐᒥᐅᑕᓕᕆᔨᒃᑯᑦ 
ᕕᓂᐸᐃᒃ; Dr. K. ᕼᐃᐊᑦᓴᔅ, ᖃᐅᔨᓴᓂᕐᒧᑦ ᖃᐅᔨᓴᖅᑎ, ᕕᓂᐸᐃᒃ; ᐊᒻᒪ L. Hᐃᐅᕆᔅ, ᐃᒪᕐᒥᐅᑕᓂᑦ ᖃᐅᔨᓴᓂᕐᒧᑦ 
ᖃᐅᔨᓴᖅᑎ, ᕕᓂᐸᐃᒃ. 
ᐅᓪᓗᖓ: ᔮᓐᓄᐊᕆ 10, 2014 

